
Axereera
Kaayyoon qorannoo kanaa barsiisonni Afaan Oromoo manneen barnoota sadarkaa tokkoffaatti

barsiisan ga’uumsa ogummaa barreessuu isaanitiin hanqina jiru adda baasuu ture.Kaayyoo

kana galmaan gahuuf malli qorannichi hordofe mala makaafi ibsaatti.Qorannoo kanaaf madda

ragaalee ta’uudhan kan fayyadan barsiisota Afaan Oromoo barsiisan Mana Baruumsa Sad.1ffaa

Shabeefi Biiftuu yemmuu ta’an, iddattoon barsiisotaa kan filatame mala iddatteessuu mit-

carraatin.Barsiisota Afaan Oromoo barsiisan manneen barnoota lamaan irraa 23 hunduma

fudhachuun yummuu ta’u,mana baruumsa Shabee Sad.1ffaan kutaa(1-8),waliigala barsiisota

115 keessaa 19 barsiisota Afaan Oromooti.Manni baruumsa Biiftuu kutaa (1-4) waligala

barsiisota 35 keessaa 4 Afaan Oromoo barsiisu.Meeshaalee funaansa ragaalee ta’uun kan

fayyadan sakatta’a dokumantii,bar-gaaffii,daawwannaa yaadanno gabateefi af-gaaffii

barsiisotaati.Sakatta’insi dokumantiifi bar-gaaffiin meeshaalee funaansa ragaa isaan ijoo

ta’anii kan tajaajilan yemmuu ta’u,kan hafan lamaan (daawwannaafi af-gaaffiin barsiisotaa)

akka deeggartuutti fayyadaniiru.Qabxiin xiyyeeffannoo funaansa ragaa barreeffamaa

akaakuwwan dogongoraa bakka 5tti qoodamani (dogoggora qubee,dogoggora itti fayyadama

sirna tuqaalee, dogoggora filannoo jechootaa, dogoggora haala ijaarsa keeyyataafi qindoomina

yaada barreeffamaa) jedhaman jalatti dogoggora jiru tokko tookkoon qaacceffamuun

hammamtaan kaa’uudhaan ibsi iiti laatamuun bu’aa isaa beekuun danda’ameera.Argannoon

qorannoo kanaarraa argame akka mul’atutti,dogogorri qubeessuu (dheeressuufi

gabaabsuu ,jabeessuufi laaffisuu jechootaa),sirna tuqaalee iddoo barbaachisaa ta’etti

fayyadamuu dhabuu, qubguddeessa,ijaarsa keeyyataafi filannoo jechootaarrtti barsiisonni

qaban jirachuu hubatamee jira.Kanamalees,barsiisonni ogummaa biraatin leenji’anii Afaan

Oromoo barsiisan jiraachuutu bira gahame.Maddi hanqinaalee dandeettii

barreessuutiif,barsiisonni seera barreeffamaa Afaan Oromoo sirritti hinbeekne ogummaa

biraatin erga leenji’anii booda mana baruumsa sad.1ffaa keessatti qacaramuun Afaan Oromoo

akka barsiisan ta’udha. Adeemsi kun sababa hanqina dandeettii barreessuu barsiisonni

taasisanirratti sababa ta’uu mala kan jedhuufi wantoota dandeettii barreessuu gonfachuurratti

dhiibbaa fidan dhabamsiisuudhaaf gahee qaban beekanii osoo hojiirra oolchanii

gaariidha.Dhumarratti bu’aawwan argaman bu’uura godhachuudhan sababoonni hanqina

isaanii erga tarreeffamanii booda yaadni furmaataa kaa’amuudhan qorannichi xummurameera.



II

Galata
Adeemsa hojii qorannoo kana keessatti jalqabaa hamma xumuraatti akkaan xumuruuf,fayyaafi

dandeettii kan naaf kenne Waaqa hundaa ol ta’e galateeffadha. Itti aansuun, nuffii tokko malee

gorsa ogummaa naa kennuun,najajjabeessuufi daandii beekumsaa natti agarsiisuun milkaa’ina

qorannoo kanaatiif gumaacha guddaa kan naaf godhan gorsaa koo,Cimdii Waaqumaa (Assistant

Professor)fi gor/gargaaraa Tashoomaa Balaaynaa(PhD) akkaan galateeffadha.

Adeemsa bu’aa bayii hojii qorannoo kana keessatti odeeffannoo gahaa naa laachuu irraa kaasee

gargaarsa adda addaa kennuudhaan milkaa’ina qorannoo kanaatiif gama hundaanuu kan na cinaa

dhaabbatan barsiisota Afaan Oromoo barsiisan (mana barumsa Shabee sada.1ffaafi Biiftuu

Sad.1ffaa) haalaan galateeffadha.

Dhumarratti,milkaa’ina hojii kiyyaatiif dadhabbii tokko malee haala gaarii ta’een akka xumuru

hamilee naa kennuu irraa kaasee gargaarsa barbaachisaa ta’e kan naa laatte haadha manaa tiyya

Finfinnee Asaabal (Faayoo)f galanni kiyya guddaadha.

BOQONNAA TOKKO: SEENSA

1.1. Seenduubee Qorannichaa

Waa’ee barreeffamaa ilaalchsee,hayyoonni adda addaa yaada gara garaa kaa’aniiru.Haaluma

kanaan,Byrne (1979:3) waa’ee barreeffamaa yommuu ibsu akkas jedha,“Barreeffama jechuun

bakka bu’aa afaanii kan haala mul’ataa ta’een ittiin walii galan ta’uu isaati.Afaan tokko

walqunnamtii hawaasatiif iddoo olaanaa qaba.”

Kanuma ilaalchisee Langa (2005:14) akkas jedha,“Barreessuun walqunnamtii namoota gidduutti

taasifamuu yookiin karaa ittiin namoonni yaada waljijjiiran ta’uusaa nama hubachisa.”

Dabalataan,Afaan Oromoo,Afaan barreeffamaa ta’ee barreeffamoonni garagaraa daree

barnootaas ta’ee daree barnootaan alaatti barreeffamaa akka jiruu beekamaadha.

Kanuma ilaalchisee,Pincas(1982:5)“Barreessuun meesshaa qunnamtiifi yaada sammuu ofii

keessaa jiru kan ittiin ibsaniidha.”Afaan Oromoo yeroo inni afaan barreeffaa ta’ee eegale yeroo

fagoodha.Kanuma ilaalchisee,Afaan Oromoo yeroo jalqabaatiif barreeffamaan mul’achuu kan

jalqabe gara dhuma bara 1830A.L.A.tti ta’uu isaa ragaaleen adda addaa ni agarsiisu.

Barreeffamni Afaan Oromoo kun jalqabaa hamma bara 1847 A.L.A.tti Itoophiyaa keessatti osoo

hintaane biyyoota Awuroopaa kanneen akka Jarmaniifi Faransaay keessatti jalqabamee

babal’chaa akka ture seenaan ni hima. Seenaa barreeffama Afaan Oromoo keessatti namni Liiwis

Kiraapif jedhamu kan lammii biyya alaa bara 1840tti barreeffamoota amantii gara Afaan

Oromootti jijjiiree ture.Qubeen namni kun ittiin barreesse qubee amma barruu Afaan Oromootiif

filatameen akka walfakkaatu seeneffama.

Abarraa,(1989:13) Akkuma yaada kanarraa hubatamu,barreefamni Afaan Oromoo yeroo dheeraa

dura jalqabee mul’achaa dhabamaa,kufaa ka’aa sirnoota hedduu keessa darbee sadarkaa amma

jiru kanarra ga’uusaati.Seenaa achii asdhufa, barreeffama Afaan Oromoo irraa akkuma

hubannutti gama jalqabaatti ka’umsi barreeffama Afaan Oromoo sababa amantii babal’isuutiin

akka ture hubatama.Itti aanee,amantiifi siyaasa babal’isuuf hojirra oolaa ture.Yeroo kanneen

keessa baay’inaan barreeffamni Afaan Oromoo qubee Saabaatiin barreeffamaa akka ture

seeneffama.

Gama boodaatti kufaatii sirna Dargiitii as,Afaan Oromoo afaan barnootaa,afaan hojii,afaan

qorannoofi qo’annoo,afaan walqunnamtii ammayyaa akka ta’e hayyuun kun ibseera.Afaan

Oromootiin barreessuuf immoo, qubeewwan Laatinii,Gi’iiziifi Arabaa tajaajilaa turaniiru.Yaada

kana akkas jechuun ibsa,“Several works have been in Oromiffa using Roman,Sabean and Arabic

scripts.Printed materials in Oromiffa include the bible,religious and nonreligious songs,

dictionaries,short stories, proverbs, poems, school books, grammar, etc.”

Gadaa(1988:9) gama biraatiin,madaqfamuun qubee Laatinii gama xinqooqaatiin,baruumsaaf

sababa hojirra oolmaa isaatiif fudhatama guddaa argachuu danda'eera.Sababni madaqfamuun

qubee Laatinii gama xinqooqatiin fudhatama argateef keessaa tokko,qubeewwan dubbifamaafi

dubbachiiftuun addaan ba’anii jiraachuudha.Qubee Saabaa yoo ilaalle garuu,dubbifamaafi

dubbachiiftuun addaan baafamee hinkaa’amu.

Sababni biroon heddummaachuu qubeewwan Saabaati.Kunis,mallattoolee naannoo 250 ta’an

gara Afaan Oromootti madaqsuun rakkisaa akka ta’e (Gadaa,1988) ni ibsa.Wasanee,(1996:61)

akka jedhutti,“Adeemsa afaan barachuu keessatti dandeettiin barreessuu isa tokkoofi bakka

olaanaa kan qabuudha.”jedha.Yaada kanarraa kan hubachuu qabnu dandeettiin barreessuu

adeemsa afaan barachuu keessatti bakka olaanaa qabaachuu isaati.

Galma ga’iinsi yookiin ciminni barsiisaa afaanii tokkoos kan irratti hundeeffamu,dandeettii

barreessuu yoomessa barnootaa keessatti qabu irrattiidha.Kanaafuu,barsiisonni dandeettii

barreessuu isaanii gabbifachuun barbaachisaa ta’uusaa caalayyuu dirqama ta’uusaati.Sababni

isaas,barsiisaan tokko yoomessa barnootaa keessatti sadarkaa irra jiru wajjiin haala walgituufi

dubbisaan isaa hubachuu danda’uun yaada isaa calaqqisiisuu qaba.

Miidhaan hanqina dandeettii barreessuu barsiisota Afaan Oromootiin dhufuu danda’u: hiika

waan barbaadame sanaa jijjiiruu danda’a.Adeemsa baruufi barsiisuu irratti dhiibbaa fiduu

danda’a.Ergaa darbu sana hir’uu taasisuu danda’a.Kara biraatin,akka namni barruu Oromoo

hindubbisneef,yoo dubbisees,akka ergaa barreeffamichaa hinhubanneef danqaa ta’a.Adeemsa

keessa,sirna barreeffama afaanii laaffisaa deemuun dhaloonni itti aanu guddina afaanichaatiif



3

akka hingumaachine godha.Walumaagalatti,afaanichi afaan Saayinsiifi Teknoolojii ta’uun hafee,

ofduuba deebi’uun afaan dubbii qofa ta’ee hafuu danda’a.

Yoo Kun hintaane,walqunnamtiin barreessaafi dubbisaa san gidduutti waan hinuumaminiif

dandeettiin barreessuu barsiisaa sanaa hanqina qaba jechuudha.Dandeettii barreessuurraatti

barsiisonni gahuumsa qabaachuu jechuun,barsiisonni afaan barsiisan bu’uura qabsiisaa

afaanichaa waan ta’aniif, yoo xiqqaate seera afaanichaa eeganii qubeessuu:dheeressuufi

gabaabsuu,jabeessuufi laaffisuu,qubguddeessaafi sirna-tuqaalee bakkaa barbaachisutti

fayyadamuudha.

Gahuumsi barsiisonni gama dandeettii barreessuutiin qaban faaydaa hedduu qaba.Inni

jalqabaa,adeemsa baruufi barsiisuu keessatti maamiltoonni isaanii yookiin barattoonni isaanirraa

dandeettii kana dhaalu waan ta’eef,gahuumsa isaan madaalu qabaachuu qabu.Dabalataan,ergaan

barreeffamu dubbistootaaf akka hubatamuuf barbaachisa.Yaaduma kana bu’uura

godhachuudhaan,xiinxala dandeettii barreessuu barsiisota Afaan Oromoo barsiisan irratti

hanqinaalee jiran addabaasuufi furmaata kaa’uuf qorannoo gaggeeffameedha.

Qorannoo kanaaf maddi odeeffannoo,barsiisota Afaan Oromoo barsiisan kanneen manneen

barnoota sadarkaa1ffaa Aanaa Shabee-Somboo lamarratti kan xiyyeeffate. Manneen barnootaa

kunniin, kutaa 1-8 yommuu ta’an,hundeeffamni Mana Baruumsa Shabee Sadarkaa 1ffaa bara

1950 A.L.A.tti.Manni baruumsa sadarkaa 1ffaa Biiftuu ammoo,bara 2000

A.L.A.hundeeffame.Manneen barnootaa kunniin magaalaa guddoo godinichaa tan taate,

Jimmarraa kiiloomeetira 50 yommuu fagaatan,Finfinnerraa kiiloomeetira 384 kallattii Kibba-

Lixaan fagaatee argama.

Haalli qilleensaa Baddadareefi jireenyaaf mijaawaa kan ta’eedha.Aanaan Shabee-Somboo

Kanneen akka bunaa,abukaadoofi akkasuma bosona akka sadarkaa biyyaatti guddaa ta,e

Bosonni Ballaxaa achitti waan argamuuf waggaa keessaa irra caalaa rooba argatti.Aanaalee

Naannoo Oromiyaa keessaa kallattii kibba-Lixaan kan Naannoo Sabaafi Sablammoota Kibbaa

daangessan keessaa ishee takka.Walumaagalatti,sababni qorataan manneen barnoota sadarkaa

tokkoffaa 49 keessaa,manneen barnootaa lamaan filateef,mana baruumsa sadarkaa lammaffaa

bira jirutti waan barsiisuufi.Akkasumaas,barsiisota mana baruumsa kanneenii irra caalaatti

ittidhiheenyaan waanan beekuufi.

Akka fakkeenyaatti,bara 2007tti Leenjii Barsiisota Afaan Oromoo (EGRA) kenname keessatti

hirmaachuun barsiisota kanneen leenjisuu isaati.Shaakala leenjiif taasifamu keessatti,barsiisonni

muraasni hanqina dandeettii barreessuu kanneen akka qubeessuu,jechi tokko yoo sagalee dheeraa

ta’e gabaabsuun,jabeessuufi laaffisuu,birsaga eeganii fayyadamuu dhabuufi kkf nimudata ture.

Qorataan qorannoo kanaas, yaaduma kana sababeeffachuun waraqaa eebbaa digrii lammaffaa

(MA) guuttachuuf mataduree qorannoo isaa,“Xiinxala Dandeettii Barreessuu Barsiisota

Manneen Barnoota Sadarkaa Tokkoffaa Aaanaa Shabee-Somboo irratti xiyyeeffate.” jedhuun

hanqina barsiisonni Afaan Oromoo manneen barnoota magaalaa Shabee Sadarkaa 1ffaa Biiftuufi

Sadarkaa 1ffaa Shabee qaban xiinxaluun kan dhihaate.

1.2.Ka’umsa Qorannichaa

Dandeettiin barreessuu walqunnamtii hiika qabeessa ta’e barreessaafi dubbisaa jiddutti

uumuuf,sadarkaa adda addaatti tajaajila adda addaa laata.Kunis,barsiisonni mana baruumsaa

keesssatti dandeettii kana fayyadamuun waan barsiisaniifi barreessan,waan dubbisaniifi waan

ijaan arganirraa odeeffannoo argatan walitti qindeeffachuun akka barreessaniif dandeettiin

barreessuu hedduu barbaachisaadha.

Akkasumas,aadaafi seenaa saba tokkoo,guddinni saaynisiifi teeknoloojii kan ittiin dhalootaa

dhalootatti darbuuniidha.Dandeettiin barreessuu kanneen armaan oliitiif yoo oolu,qorataan

qorannoo kana gaggeessuuf ka’umsa kan ta’e wayta Leenjii Afaan Oromoo,(EGRA) barsiisota

manneen barnootaa Sadarkaa 1ffaa Biiftuufi Sadarkaa 1ffaa Shabeerratti gaggeessuu carraa

leenjisuu waan argateef bu’uura ka’umsa qorannoo kanaa ta’e

Adeemsa shaakala leenjiif taasisan keessatti barsiisonni tokko tokko dogongora barreessuu adda

addaatu mudate.Haalli kun,yaada ka’uumsa naaf ta’e.Mata duree qorannoo,”Xiinxala Dandeettii

Barreessuu Barsiisota Manneen Barnoota Sadarkaa Tokkoffaa Aanaa Shabee-Somboo

irratti”jedhuun,Godina Jimmaa,Aanaa Shabee-Sonbootti,mana baruumsa Shabee sadarkaa 1ffaafi

Biiftuu Sadarkaa 1ffaa irratti qorannoo gaggeeffameedha.

Gama biraatiin,Afaan Oromootiin barreessuu barsiisonni danda’an hedduun akkuma

jiran,barsiisota muraasa kanneen akka‘Haala Mijjeessa’jedhamanii maatirikii kutaa kudhanii

dabarfachuu dadhaban muraasa yoo ta’anis barsiisota manneen barnoota Sadarkaa 1ffaa Biiftuufi

Mana Baruumsa Shabee Sadarkaa 1ffaa barsiisan keessatti hanqinni daandeetii barreesssuu maal

akka fakkaatu xiinxaluuf filannoo qorataa kanaatiif ka’uumsa ta’e.

Hanqina jiraatuuf immoo,falli akka laatamuuf qorannoo gaggeessuun barbaachisaa waan ta’eef

gaaffiwwan bu’uuraa kanneen armaan gadiitiif deebii laateera.

1. Afaan Oromootiin barreessuu keessatti hanqinaalee barsiisonni Manneen Barnoota Shabee-

Somboo Sadarkaa 1ffaa qaban maal fa’a ?

2. Afaan Oromootiin barreessuu keessatti maddi hanqina isaanii maali?

3. Falli hanqina dandeettii barreessuu barsiisotaa kanneenii maali?

1.3. Kaayyoon Qorannichaa

1.3.1. Kaayyoo Gooroo

Barsiisonni Afaan Oromoo manneen barnoota Shabee Sadarkaa tokkoffaa Biiftuufi Shabee

Sadarkaa 1ffaa barsiisan Afaan Oromootiin barreessuu irratti hanqina qaban xiinxaluun yaada

furmaataa kaa’a.

1.3.2. Kaayyoo Gooree

 Afaan Oromootiin barreessuu keessatti hanqina barsiisonni Manneen Barnoota Shabee

Sadarkaa 1ffaafi Biiftuu Sadarkaa 1ffaa qaban maal fa’a akka ta’an adda baasuu.

 Afaan Oromootiin barreessuu keessatti maddi hanqina maal akka ta’e ibsuu.

 Hanqinaalee Afaan Oromootiin barreessuu keessaatti mul’atan adda baasuun fala

nita’ama jedhamee yaadamu kaa’uu.

1.4. Barbaachisummaa Qorannichaa

Qorannoon kun hanqinalee barsiisonni Afaan Oromoo mana baruumsa Shabee sadarkaa 1ffaafi

Biiftuu Sadarkaa 1ffaa gama dandeettii barreessuurratti qaban adda baasuun furmaata

kaa’ameera.Kan biraa,bu’aa qorannoo kanarraa argamuun namoonni garee adda addaa

gargaaramuu danda’ama.Kunis,rakkooleen gamadandeettii barreessuutiin barsiisota Afaan

Oromoo manneen barnootaa kanneen barsiisan mudatu kuni adda bahe furmaata yoo argate,

 Barsiisonni manneen barnoota sadarkaa tokkoffaafi lammaffaa Afaan Oromoo barsiisaa

jiran rakkoolee barreessuu kana hubachuun haala baruufi barsiisuu irratti hojjachuun

jijjiirama akka fidaniif ni gargaara.

 Manneen barnootaa rakkoo walfakkaataa akkanaa qabaniif madda furmaataa ta’uufi

danda’a.

 Qaamni leenjii barsiisotaaf bocu bu’aa qorannoo kanaa akka ciminaatti itti fayyadamuu

danda’a.

 Namoota qorannoo kana fakkaatu irratti gara fuuladuraaf gaggeessuu barbaadaniif

ka’umsa ta’uu danda’a.

 Fooyya’iinsa sirna barnootaa keessatti qooda qabaachuufi kan kana fakkaataniif faaydaa

kenna.

1.5. Daangaa Qorannichaa

Namni kamiiyyuu hojii hojjatu galmaan gahuuf daangaa kaawwata.Qorataan qorannoo isaa

Godina Jimmaa Aanaa Shabee-Sonbootti,Manneen Barnoota Shabee Sadarkaa tokkoffaa

lamairratti kan gaggeeffameedha.Manneen barnootaa kunniin,magaalaa gudditti Oromiyaa

Finfinneerraa kallaattii Kibba-Lixaan KM384 yoo fagaattu, magaalaa guddoo godinichaa,

Jimmarraa immoo,KM50fagaatanii argamu.

Haalli qilleensaa baddadaree yoo ta’u,manneen barnoota sadarkaa 1ffaa 49fi sad.2ffaa(9-10)

akkasumaas,Qophaa’ina 1 kan qabdu yoo ta’u,walumaagalatti,manneen barnootaa 53tu

argamu.Isaan keessaa manneen barnoota 49 baadiyyatti kan argamaniidha.Sadeen hafan

immoo,magaala aanichaa kan taate,magaalaa Shabeetti argamu.

Kanneen keessaa manneen barnootaa qorannoodhaaf filataman mana baruumsa sadarkaa 1ffaa

Shabeefi mana baruumsa sadarkaa 1ffaa Biiftuu irratti.Manni Baruumsaa sad.1ffaa Shabeebara

1950 A.L.A.kan hundaa’e yoo ta’u,barsiisota 115 qaba.Achi keessaa barsiisonni 19 Afaan

Oromooti.Barattoota magaalaa qofa osoo hintaane barattoota baadiyaa irraa dhufaniifi

gandoota naannawa sanaaf kan tajaajiluudha.

Manni baruumsa Sad.1ffaa,Biiftuu kan hundaa’e, bara 2000 A.L.A.tti.Barsiisota 35 keessaa 4

Afaan Oromooti.Qorannoon kunis, kan gaggeeffame barsiisota Afaan Oromoo manneen

barnootaa lamaan barsiisan irrattiidha.Manneen barnootaa kunniin,mala iddattoo miti-carraan

filataman.Sababni qorataan barsiisota manneen barnootaa kanneen filateef,qorataan kunmana

baruumsasadarkaa 2ffaa bira jirutti waan barsiisuufiidha.Gama odeeffannoo qorannoo kanaaf

funaaname ilaalchisee, barsiisota manneen barnoota lamaan barsiisan waliigalaan150 ta’an

keessaa barsiisota Afaan Oromoo baarsiisan 23 irratti kan daangeffameedha.

Walumaagalatti,qorannoon kun kan gaggeeffame xiinxala dandeettii barreessuu barsiisota Afaan

Oromoo barsiisan dhiira15fi dubara 8 manneen barnoota magaalaa Shabee lama irratti kan

xiyyeeffateedha.

1.6.Hanqina Qorannichaa

Hojii tokko galmaan gahuuf wantoonni guutamuu qaban hedduudha.Wantoonni guutamaan

kunniin yeroo tokko tokko guutamanii argamuu danda’u, guutamuu dhiisuus nidanda’u.Yeroo

guutamuu dhiisan ammo,hojii hojjatamu sanarratti hanqinni mul’achuu danda’a.Haaluma

kanaan,hanqinni qorannoo kanaa inni guddaan manneen barnootaa sad.1ffa lama qofarratti

hojjachuudha.

Akkasumas, qorannoon,dandeettii bareessuu qofa irratti hojatamuudha.Qorannoon kun osoo

danda’amee manneen barnootaa aanaa Shabee keessatti argaman cufaratti hojjatamee gaarii

ture.Haata’u malee,hojii idilee qorataa qorannoo kanaa wajjiin manneen barnootaa aanaa

keessatti argaman hundarratti qorannoo gaggeessuun ulfaataa waan ta’eef, qorannoon kun mana

baruumsaa lamaan,magaalaa Shabee Sad.1ffaafi Biiftuu Sad.1ffaa qofarratti akka daanga’u

ta’eera.Gama biraatiin,dhimma dhukkuba Koroonaa (COVID-19) walqabatee,qorataan qorannoo

isaa gafageenyaan akka hinhojjanne taasisee jira.Kanbiraa,wantoota barreeffama ga’umsa

qabuutiin walqabatan kanneen akka dhamsagaa,dhamjechaa,jechaa,himaafi keeyyataa ijaarsa

isaanii irrattis, tokkoo tokkoo isaaniitiif qorannoon haaluma walfakkaatuun osoo gaggeeffamee

hedduu gaarii ture.

Dabalataanis,osoo akkaataa barattoonni manneen barnoota sad.1ffaa dandeettii barreessuu itti

baratan osoo xiinxalamee gaarii ture.Haata’u malee,haala kanaan kanneen hunda walqabsiisanii

qorannoo gaggeessuuf immoo,yeroo bal’aafi baajata hedduu nama gaafata.Haala kanaan,bal’isee

tokkoo tokkoo isaanii irratti qorannoo gaggeessuu dhabuun immoo,hanqina qorannoo kanaati

jechuu dandeenya.

Kanumarraa ka’uudhaan,qorataan qorannoo kanaatis,xiinxala dandeettii barreessuu barsiistota

manneen barnoota sad.1ffaa Shabee-Somboo irrtti, mata duree jedhu qofarratti akka xiyyeeffatu

ta’eera.Sababni isaatis,waa’ee dandeettii barreessuu ga’umsa qabuu xiinxaluu keessatti

rakkooleen Afaan Oromootin barreessuun walqabatan irra caalaan isaanii furmaata argachuu

danda’u jedhee waan amanuuf jechuudha.

BOQONNAA LAMA: SAKATTA’A BARRUU

2.1.Seera Barreeffama Afaan Oromoo
Seera barreeffama Afaan Oromoo keessaa inni tokkoofi inni hangafaa qubeessuudha.Waa’ee

qubeessuu ilaalchisee Fedhaan(1999:85)yommuu ibsu,

“Dhimma qubeessuun walqabatee mul’atu keessaa inni tokko;

dheeressuu, gabaabsuu, laaffisuufi jabeessuun barreessuu akka

ta’e,addeessa. kunis,kan uumamuu danda’u, sagaleen haala hin

barbaachisneen yoodheerateefi gabaabbate,yoo laafeefi jabaate

kkf ta’ee,ergaan barreeffama tokkoo jal’achuun yaada ergichi

qabatee jiru gadi lakkisiisuu danda’a,” jedha.

Kunis kan ibsu,seera barreeffama Afaan Oromoo keessatti seerri jabeessuufi laaffisuu jechoota

jabaachuufi laafuu qaban irratti hojjechuu akka qabuufi seerri gabaabbachuufi dheerachuu

immoo,jechootagabaabbachuufi dheerachuun barraa’uu qaban irratti hojjechuu akka qabu kan

ibsuudha.

Kana ta’uu baannaan garuu, seera afaanichaa cabsuu bira darbee, dubbistoota illee burjaajessuu

kan danda’u ta’a jechuudha.Yaada kana irraayis kan hubatamu,ergaan barreeffamaan darbuuf

yaadame tokko akka hingufanneef seerooni kunniin xiyyeeffannoo guddaa kan barbaadan ta’uu

isaaniti.Yaada kana Todd (1986:434) haala kanaan ibsa,“Spelling involves the forming of words

with letters according to convention and accept usages,”jedha.

Yaanni kun kan ibsu,qubeessuun adeemsa jechoota ijaaruuf taasifamu keessatti qubeewwan

afaanichaa irratti waliigalameen kan bakka bu’amuudha.Kun kan agarsiisu,qubeessuun seera

afaaniin kan to’atamu yoo ta’u,seericha cabsinaan hiikni waan jijjiiramuuf,rakkoo

walquunnamtii akka uumamu taasisa.Qubeessuun mallattoolee walii galameefi fayyadama

afaanii fudhatama qabuun qubeewwanitti gargaaramuun jechoota ijaaruudha.Guta(1981:1) yoo

ibsu,“Incorrect spelling contributes to inefficient language use in writing.This is mainly because

accurate spelling may be one manifestation of general proficiency in language,”jedha.

Kana irraa kan hubachuun danda’amus,namni tokko beekumsa afaanichaa qaba kan jechisiisu

keessaa agarsiistuu guddaan qulqullinaan qubeessuu isaati.Kelly(1998:391)dhiibbaa dogoggorri

qubeessuu barreeffama irratti qabu yoo ibsu,“Misspelled words can spoil the effect of another

wise excellent paper.However avoiding these errors is no easy task,”jedha.Yaanni kunis kan

ibsu,dogoggorri qubee jecha tokkoo, barreeffamoota hafan kan booressu yoo ta’u,kana hojiirra

oolchuun hojii salphaa akka hintaane addeessa.Kanaafis,yaada kana irraa kan hubatamuun

danda’amu,rakkoon dogoggoraan qubeessuu jecha tokkoo ergaa waliigalaa yaada barreeffama

sanaa guutumattis ta’ee,gamisaan kan gaaga’u ta’uu isaati.

2.2.Faayidaa Barreessuu
Akkuma beekkamu namni tokko yaada, fedhii, hawwii isaafi waan kana fakkaatu namoota isa

bira jiraniifis ta’ee,kanneen isarraa fagaatanii argamaniif mala ergaa ittiin dabarsu keessaa tokko

barreeffamaani.Yaaduma kana,Raimes(1983:3) akkas jetti,“Writing reinforces the different

structures the students learned; gives opportunity for students to explore and experiment with the

language through trying and improving and that the effort to put down ideas with the

appropriate expressions and the various mental and physical envolvements,reinforce

learning,”jetti.Yaada hayyoota kanneeniirraa wanti hubannu tokko,ogummaan barreessuu hojii

ofdanda’e ta’us, akka madda gammachuuttis tajaajiluu isaa nuhubachiisa.

.Kunis barreessuun hojii ulfaataadha jechuun sodaachuun sirrii akka hintaaneedha.Haata’uu

malee,ilaalcha (sodaa) kana cabsuun akkaataa ittiyaadaafi fedhii keenya karaa sirrii ta’een

barreessuun nama biroof dabarsuu danda’uun madda gammachuuti.Barreessuun barumsaa gosa

kamiyyuu adeemsa baruufi barsiisuu keessatti akkasumas jiruufi jireenya keessatti faaydaa

guddaaqaba.

Haaluma kanaan,dandeettii barreessuu horachuun hedduu barbaachisaadha.Faayidaan barreessuu

yookiin qubeessuu dhaabbilee barnootaa hunda keessatti,jechuun sadarkaa gadiitii

hangaYuuniversiitiitti nifayyada.Garuu,haalli ittifayyadama isaanii adda adda.Kunis, dandeettiifi

sadarkaa barnoota isaanii irratti hundaa’uudhaan garaagarummaaqaba.Fakkeenyaaf,odeeffannoo

karaa quubsaa ta’een qaama biraaf dabarsuuf dandeettii barreessuu irratti gahaa ta’e qabaachuun

barbaachisaa dha.Gama biraatiin ammoo,afoola hawaasa tokkoo akka hinirraanfatamneef

galmeessanii kaa’uun dhalootaaf dabarsuufillee hedduu barbaachisaadha.Kana kanhorachuu

dandeenyus,shaakala yeroo dheeraafi adeemsota keessa darbu kanqabu akka ta’e beekudhaan itti

fayyadamuu qabna.

Walumaagalatti,faaydaa barreessuu ilaalchisee Geetaachoo(2009:7) irratti,

“Barreessuun aadaa,seenaa,firii saayinsiifi qaroomaa,dhalootarraa gara

dhalootaatti dabarsa; namoota fageenyatti argamaniif yaada ofii ittiin

dabarsuuf, adeemsa baruu-barsiisuu ittiin gaggeessuuf, walii galtee

ummattoota gidduutti godhamu akka ragaatti kaa’uuf,hojii ilma namaa

hunda ittiin gaggeessuufi ibsuuf gargaara.” jechuun ibseera.

2.3.Yaadxina Adeemsa Barreeffamaa
Haala baruufi barsiisuu yeroo ammaa keessatti barreessuu, barsiisuun bu’aa barreeffamaa irratti

xiyyeeffachuurra,gara dhiyaannaa adeemsaatti jijjiiramaa jira.Gosa dhiyaannaa isa kana kan adda

isa godhu,barreessaan tokko haala adeemsawaa ta’een waan barreessuu barbaade sadarkaan

waraqarratti kan ittiin kaa’u ta’uu isaati.Yaada kana Jordan(1997:168) akkas jedha,”The process

approach is aimed at nurturning the skills with which the writers solve their own solutions to the

problems they set themselves.Moreover, it is aimed at teaching the skills which the writers shape

their raw material into a coherent message and with which they work towards an acceptable and

appropriate form for expressing it.”

Akka yaada barreeffama kanaatti barreessitoonni barreessuu shaakalan ofuma isaaniitii toora

rakkoo isaanii erga addabaafatanii kaa’atanii booda ofumaaf furmaata ittikennu.Dabalataanis,

kaayyoo guddaan yaadxina kanaa akka barreessitoonni barreeffama gaarii,fudhatama qabuufi

yaada isaanii dhiyeeffachuuf isaan dandeessisu shaakalaniidha.

2.4. Barreessuun maaliif dandeettii rakkisaa jedhama?
Dandeettiin barreessuu dandeettiiwwan afaanii afran keessaa dandeettii xaxamaafi rakkisaa ta’uu

isaa hayyoonni gargaraa yeroo adda addaatti ibsuu yaalaniiru.Haaluma kanaan Argon et.al

(2013)waa’ee rakkisaa ta’uu dandeettii barreessuu qabxiile armaan gadii kanneen

tarreessuudhaan yommuu ibsan, Dandeettiiwwan afaanii keessaa tokko kan ta’e barreessuun

dandeettii rakkisaadha kan jedhameef rakkoolee armaan gadii keessaa tokko ykn sanaa ol waan

qabuufidha.Isaanis, Rakkoolee hanqina barreeffama harkaa ykn barreeffama hindubbifamnee

jedhaman kanneen akka: barreeffama waraqaarratti sarara hinhordofne, barreeffama baay’ee

xiqqaatu ykn baay’ee guddatu, barreeffama baay’ee haphatu ykn baay’ee gurraachatu, haala

qubeessuu sirrii hinta’in, barreeffama hinmul’anne, qubeewwaniifi lakkoofsi ittin barreesan

boodatti hafaa ta’uu, qubee gurguddaafi xixiqqaa haala hinbarbaachifneen walkeessa makanii

barreessuufi k.k.f fa’i.Rakkoolee hanqina dandeettii qubeessuu kanneen jedhaman immoo:

birsaga sirii ta’een barreessuu dhabuu, ragaa walfakkaataa jechoota garagaraatiin

barreessuu,qubeewwan waljala dabarsuun qubeessuufi k.k.ffa’i.

Rakkina hojii xumuramee maxxansame fuula maxxansaa irraa garagalchuu kanneen jedhaman:

rakkoo gabatee irraa garagalchuu,rakkoo kitaaba ykn maxxansaalee adda addaa iraa garagalchuu,

rakkoo uunkaalee guutuu, rakkoo bakka duwwaa waraqaa irratti guutanii xumuruufi k.k.f fa’i.

Rakkoolee waan haasaan dhiyeessan irraa yaadannoo qabachuu kanneen jedhaman: rakkoo hoj-

maneefi abbaltii sirritti barreessuu dhabuu, rakkoo ibsa kennamurraa barreeffamaan qabxiilee

ijoo waraqaarratti qabachuu,rakkoo yaadannoo qabachuu keessatti odeeffannoo barbaachisaa

ta’eefi odeeffannoo walitti dhufeeny hin qabne addaan baafachuu dadhabuu, lakkoofsota/

jechoota/ qaamota himaa waljala darban ykn hin barbaachifneen yaadannoo qabachuufi k.k.f fa’i.

Rakkoo qabaachuu seerlugaa, xiinhimaafi gurmaa’ina isaanii ilaalchisee rakkooleen mu’atan:

rakkoolee ijaarsa himaa keessatti mul’an, Fkn: hanqina sirna tuqaaleefi qub-guddeessaa,

rakkoolee itti fufiinsa caasaa himaa keessati mul‟atan, Fkn: xumuramuu dhabuu himootaafi sirrii

ta’uu dhabuu xiinhimaa, sirrii ta’uu dhabuu ijaarsa keeyyataa (fkn rakkoo caassaa hima ijoofi

himoota gargaartuu) fi k.k.f barreeffama keessaatti mul’achuu danda’an waan ta’eef

barreeffamni dandeettii rakkisaa jedhama.”Jechuudhaan kaa’u. Kanaaf qabxiilee akka rakkootti

armaan olitti tarreeffaman irraa wanti hubannu,ergaa bareeffamaan darbu keessaa rakkooleen

arman olitti kaafaman kunniin calaqqisuu waan danda’aniif gama biraatiin barreessuun mataan

isaa dandeettii ogummaa cimaa gaafatu waan ta’eef dandeettii rakkisaadha kan jedhamu ta’uu

isaati.

Bayrne (1988) waa’ee rakkisaa ta’uu dandeettii barreessuu yommuu ibsitu, barreeffama keessatti

sababoota adda addaa irraa kan ka’e rakkooleen garagaraa uumamuu danda’u.Sababoota kanniin

keessaa tokko haala xaxamaa uumama dandeettii barreessuu mataa isaati. Namoota afaan

tokkoffaas ta’ee afaan lammaffaatti gargaaramanii barreessaniif sababoonni barreeffama



13

ulfaataafi xaxamaa itti taasisan kanneen akka xiinsammuu,xiinqooqaafi sammuu fa’a,

jechuudhaan yaada ishee lafa keetti.Yaanni Bayrne kun kan nu hubachiisu dandeettii barreessuu

wanti xaxamaafi ulfaataa taasise amala uumamaa mataa isaatiifi wantoota akka xiinsammuu,

xiinqooqaafi sammuu ta’uu isaati.

2.5. Yaad-rimee Dogoggora Barreessuu Keessatti
Akka ibsi hayyuu Afaan baruu barsiisuu keessatti Norrish(1982) waa’ee dogoggoraa yommuu

ibsu, akka mala afaan baruufi barsiisuu duriitti dogoggoruun akka kufaatiitti fudhatama ture.

Barnoota idilee keessattis akka hinmul’anne kanneen jibbaman keessaa dogoggoruun isa tokko

ture.Dabalataan Norrish yaaduma kana cimsuun yommuu ibsu,sababa dogoggoraatiin

barsiisotaafi hiriyyoota biratti salphinatu namatti dhaga’ama ture jedha.Haata’u malee, afaan

baruufi barsiisuu keessatti dogoggoruun kanuma jiruufi waan hinhafneedha.Yaaduma kana

cimsuun Brown (1993) Yommuu ibsu, dogoggorri adeemsa afaan barachuuti malee yakka

hojjachuu miti jechuun kaa’a.

2.5.1. Madda Dogoggoraa Barreessuu Keessatti
Afaan barachuu keessatti dogoggorri karaa adda addaatiin uumamuu danda’a.Madda

dogoggoroota uumamuu danda’an kanniinii hayyoonni adda addaa karaa garagaraatiin ibsaniiru.

Akka Brown (1987) jedhutti, maddi dogoggoraa sadiitu jiru.Isaanis,Afaan dhalootaa Afaan

lammaffaa irratti dhiibbaa yoo godhu,Afaan lammaffaa afaan tokkoffaa irratti dhiibbaa yoo

godhu,akkaataa galumsa barnootaa, kana jechuun haala barsiisaan itti barsiisufi haala kitaaba

irraa baratanii irraa madda jechuudhan kaa’a.Yaada Brown irraa wanti hubannu, haalli itti

fayyadama afaaniitiifi haalli baruu barsiisuu dogoggora afaan keessatti uumamaniif madda ta’uu

akka danda’aniidha.

Brown (1993) fi Richards (1974) Yaadotuma olitti kaa’aman kanniin cimsuun yommuu ibsan,

haalli barachuu mataansaa dogoggoraaf madda ta’uu danda’a; kana jechuun fakkeenyaaf, haalli

barsiisaan ittiin barsiisuu haalli dhihaannaa qabiyyee barnootichaafi k.k.f dogoggoraaf karaa

banuu danda’u jechuun kaa’an.John Norrish (1983) illee haaluma yaadawwan olii fakkaatuun

yommuu ibsu, madden dogoggoraa sadiitu jiru.

Isaanis,Dhibaa’ummaa (dantaa dhabummaa),itti makamuu ykn jidduu seenuu afaan tokkoffaafi

Jijjiirraa jecha jechaan afaan tokkoffaa irraa gara afaan lammaffaatti godhamu irraa madda

jechuudhaan ibsa.Yaada hayyoota armaan olii iraa wanti hubatamu barnoota afaanii keessatti

dogoggoroonni uumamuu kan danda’an walkeessa makamuu afaanotaatiiniifi itti yaaduu dhabuu

namootaa akkasumas haala jijjiirraa afaanirraa afaanitti godhamuun akka ta’eedha.

2.5.2. Barressuu Keessatti Dogoggoroota Fooyya’uu Danda’an
Akkaakuu dogoggoraa hayyoonni garagaraa karaa adda addaatiin ibsaniiru.Dulay and et.al

(1982:150) waa’ee akaakuu dogoggoraa yommuu ibsan dogoggoroonni ijoon kallattiin

barreessitootaan fooyya’uu danda’an afurtu jiru jedhu.Isaanis,Keessaa hambisuu(Omition).

Akaakuun dagoggora akkanaa barreessitoonni dhamsaga dhamjechaa fi jechoota haasawaan jiran

akkasumas,dhamjechoota seer-lugaa keessaa hambisuudhaan dogoggora uumamuudha.Itti

dabaluu (addition). Akaakuun dogoggora akkanaa karaa adda addaatiin uumamuu

danda’a.Kunis,dachaa barreessuun;kana jechuun,wanuma tokko ibsuuf yaada hiika tokko qabu

lamaafi sanaa olitti dhimma bahuun dogoggora uumamuudha.Kan biraa immo seeraan

fayyadamuu dhabuudha.Dogoggorri akkanaa yommuu barreessitoonni dhamjechoota seer-

lugaafi jechoota seeraan ala ta’an itti fayyadaman kan uumamuudha. Odeeffannoo

dogogoraa:Dogogorri akkakuu kanaa kan uumamu fufiileefi caasaalee himaa haala sirrii

hintaa’iniin yoo itti fayyadamaniidha.Dogoggora tartiibaa:Dogogorri akkanaa kan uumamu

ibsaafi tarreessuu keessattidha.Kunis dame xiinqooqaa keessatti tartiiba bakkaa, tartiiba wantoota

waldorgomsiisanii, tartiiba walqunnamtiifi k.k.f tartiibessuu keessatti dogogoora uumamuudha.

Yaada armaan olii irraa wanti nuti hubannu,dogoggoroonni fooyya’uu danda’an karaa adda

addaatiin akka uumamuu danda’aniifi yoo xiyyeeffannoo argatan sirraa’uu akka danda’aniidha.

Thu.H.Tran(2013) immoo waa’ee akaakuu dogoggora yommuu ibsu,dogoggoroonni adeemsa

barreessuu keessatti uumaman heddu akka jiran lafa kaa’a.Kunis,barreessitoonni,qorattoonnifi

barreessitoonni kitaabaa akaakuu dogoggoraa dameelee waliigalaa armaan gadii kanatti qooduun

akka ibsan lafa kaa’a.Isaanis, dogoggora waliigalaa, dogoggora murtaa’aa, dogoggora fooyya’uu

fi dogoggora hinfooyyofine jechuudhaan addaan baasu.Yaada kanarraa wanti hubatamu,

adeemsa barreessuu keessatti dogoggoroonni gosa adda addaa kan jiran ta’uu isaati.Norrish

(1982) akkakuu dogoggoraa bakka gurguddoo sadiitti qooduun ibsee jira.Isaanis,dogoggora

waliigalaa, dogoggora ga’umsaafi dogoggora raawwii akkasumas,dogoggora tasaa jechuudhaan

qoode.Yaadni Norrish kan nu agarsiisu akaakuun dogoggoraa heddu jiraachuu isaaniitiifi isaan

kana addaan baafatanii beekuun furmaatarra ga’uuf akka nama gargaaruudha.

2.6.3. Dogoggora Ga’umsaafi Dogoggora Raawwii Barreessuu keessatti
Dogoggora ga’umsaafi dogoggora raawwii ilaalchisee hayyoonni adda addaa yaada garagaraatiin

ibsaniiru.Dogoggorri ga’umsaa (error) hanqina ga’umsaatiin ykn beekumsa qabaachuu

dhabuurraa kan uumamuudha.Dogoggorri raawwii (mistake) kan jedhamu immoo dogoggora

osoo beekan uumamuu dha.Dogoggorri akkanaa kun osoo ga’umsa qaban balleessaa raawwii

irraa kan dhufuu dha.Norrish,(1982:8)Yaada kanarraa wanti hubatamu dogoggorri ga’umsaa

beekumsa afaanichaa dhabuurraa kan dhufuufi dogoggorri raawwii immoo osoo beekumsa qaban

dogoggora uumamu ta’uu isaati.Raimes (1983:79) waa’ee akaakuu dogoggora ga’umsaatiifi

dogoogora raawwii yommuu ibsu: Dogoggora raawwii (mistake) kan jedhamu dogoggora

raawwii tasaa sababa dadhabuu hifachuu, miira gammachiisaa dhabuufi k.k.f kan uumamu ta’ee

xiyyeeffannoo yoo itti kennan kan sirraa’uu danda’uudha.Dogoggorri ga’umsaa (error) kan

jedhamu immoo adeemsa dura beekanirraa ala bahuun barattota hubannoo seera afaan lammaffaa

hinqabneen dogoggora uumamuudha.Akkakuun dogoggora kanaa kun hanqina ga’umsaatiin kan

uumamu waan ta’eef mataa ofiitiin sirreessuun hindanda’amu.

Walumaagalatti yaada armaan olii irraa wanti hubannu,dogoggorri raawwii kan qulqullina hojii

waliin wal qabatu ta’ee kan sababoota akka dadhabuu xiyyeeffannoo dhabuu,kaka’umsa dhabuu,

dhibaa’uufi k.k.f irraa kan uumamu yommuu ta’u dogoggorri ga’umsaa immoo hanqina ga’umsa

barattotaatiin kan uumamuudha.Kana jechuun barattoonni guutummaatti beekumsa dandeettii

afaanichaa waan hinqabneef dogoggorri isaan uuman irra caalaan dogoggora ga’umsaa ta’uu

isaati.

2.7. Wantoota Barreeffama Keessatti Dogoggoraaf Nama Saaxilan
Dandeetti afaanii afran keessaa barreessuun isa tokko.Barreeffamnis hojii adeemsa barreessuutiin

barreessaafi dubbisa wal qunnamsiisuudha.Haaluma kanaan.Keh.(1996) yommuu ibsu,

namoonni walqunnamtii barreeffamaan godhan keessatti ergaan fudhatan ykn dabarsan akka

qulqulluufi ifa ta’u barbaadu.Fedhii isaanii kana galmaan ga’achuuf immoo barreeffamni ergaa

ittiin wal jijjiiran kun ifaafi qulqullina kan qabu akka ta’u barbaadu.

Haata’u malee wantoonni barreeffamni tokko qulqullinaan akka hinbarreeffamne dhiibbaa itti

godhuun barreeffama keessatti dogoggoraaf nama saaxilan heddutu jiru.Fknf,hanqinni

qubeessuu,hanqinni sirna tuqaalee, hanqinni qubguddeessaafi k.k.f qulqullina barreeffamaa irratti

dhiibbaa fiduu danda’u jedha.Yaada olitti ibsame kanarraa wanti hubannu, barreeffamni dhaamsa

tokko ittiin walii dabarsan kan qulqullina barbaadu ta’ullee,wantoonni qulqullina kana

faallessanii dogoggora uumuu danda‟an kanneen akka hanqina qubeessuu,hanqina sirna tuqaalee,

hanqina qub-guddeessaatifi k.k.f jiraachuu akka danda’amu kan ibsame.

2.8. Faayidaa Sirriin Qubeessuu
Barreessuun dandeettiiwwan afaanii keessaa isa tokko yoo ta’u,dandeetti kanaaf bu’uurri

qubeessuudha.Hanqinni qubeessuu immoo, dandeettii barreessuu naafa yookiin hanquu taasisa.

Itti dabalees, namichi barreessullee, yaada ofii dabarsuu barbaade waliin qunnamtii cimaa akka

hinqabnetti akka ilaalamu taasisa.Sirriin qubeessee barreessuu hindandeenye taanaan

barreessichi qabiyyee dhimma barreessurratti beekumsa gahaa akka hinqabnetti fudhatama.“One

of the keys to successful writing is correct spelling. Being able to spell correctly is a mark of an

educated person,”Geetaachoo,Kadiiriifi Tasfaayee (2001:7).Kunis milkaa’ina barreessuutiif

sirriin qubeessuun ijoodha. Sirriin qubeessuunis mallattoo nama baratee akka ta’e ibsu. Gama

biraatiinis, sirriin qubeessuun sirrummaa qubeessaa (speller) agarsiisuudha.Kun immoo,

barreessaan tokko dubbisaa isaa biratti akka fudhatama qabaatu taasisa. Kana waliin,dubbisaaf

kabaja akka qabu kanneen agarsiisan keessaahis tokko sirriin qubeessuudha.Sirrummaan

qubeessuu to’annaa jala galfame, adeemsa barreeffamaan of-ibsuuf (written expression) haala

mijeessa.Kun ta’uun immoo, jireenyi akka namatti tolu gochuu nidanda’a Fitzgerald, (1951).

Walumaagalatti,qubeessuun ergaa tokko dabarsuuf,dubbisaa keenya biratti fudhatama argachuuf,

akkasumas ogummaa barreessuutiin milkaa’uuf faayidaa guddaa qaba.

2.9.Rakkoolee Barreessuu keessatti Mudatan
Barreeffama barreeffamu keessatti hanqinni adda addaa mul’achuu danda’a.Barreeffama

keessatti hanqinatu dhabama osoo hintaane hanqina sana addaan baafachuun xiinxaluun

barbaachisaadha.Tafarii(1998:32)“Afaan Oromoo dubbachuu beekuufi seera isaa beekaanii

barreessuurratti namoota afaanicha hinbeekne qofa osoo hintaane namoota afaanicha beekan

ittiin baratan, ittiin hojjetanitu dogoggora uumuun barreessa.”jedha.

Akka yaada kanaatti,afaaniin dubbachuu danda’uun sirriitti barreessuu danda’uu akka hintaane

nuhubachiisa.Barreeffamni barreeffamu tokko dogoggoraan yoo barreeffame dhaamsi

barbaadame dubbisaa bira gahuu dhiisuu danda’a.Fedhaa(1999:85) irraa,“Rakkooleen

barreessuu namootaa yeroo hedduusirna tuqaalee,qubeessuu,caasaa afaanii yookiin seera

afaanichaa eeguu dhabuudha,”jedha.Akka yaada barreessaa kanaatti,dogoggorri barreeffama

keessatti yoo mul’ate,dhaamsi barreeffama sanaa akka hinhubatamne taasisa.

Walumaagalatti,rakkoon kuni,itti fayyadama filannoo jechoota,caasluga sirrii fayyadamuufi sirna

tuqaalee sirrii fayyadamuu dhabuu,jechoota sirriittii qubeessuu dhabuufi kan kana fakkaatan yoo

ta’u,yaada isaanii qindeessanii dhiheessuu irratti dandeettii laafaa akka qabaataniifi shaakalli

qindeessanii barreessuu irratti qaban muraasni jiraachuu akka danda’u kan nama yaachisuu

ta’uusaati.Kanneen keessaa muraasnii akka armaan gadiitti dhiyaata.

qubeessuudha.

2.9.1 Rakkoolee Qubeessuu
Hanqinni barreeffama keessatti mul’atu keessaa inni tokko qubeessuudha.Qubeessuun

dhaamsagoonni afaan tokko keessa jiran haala seera afaanichaatiin walfaana hiriiruun jecha hiika

qabu tokko ijaaruudha.Barreeffamni barraa’u tokko qubee sirriin hinbarreeffamu taanaan

barreeffamni dhiyaatu sun dhaamsa yookiin yaada barbaadame sanaa jijjiira.Sirriitti barreessuun

yookiin qubeessuun walqunnamtii sirrii raawwachuuf kanneen olaanaadha.

Kanaafuu,qubee sirrii fayyadamuun barreessuun walqunnamtii barreeffamaan taasifamu keessatti

murteessaa ta’uusaa mirkaneessa.Yaaduma kana,Fedhaan(1999:85) akkas jedha,

“Rakkoo barreessuu keessatti dhimma qubeessuun walqabatee mul’atu keessaa

dheeressuu,gabaabsuu,laaffisuufi jabeessuun barreessuun isa tokkoodha.Kunis,

haala hinbarbaachifneen yoo dheeratee, gabaabbate, laafeefi jabaate ergaan

barreeffamaa jallachuu danda’a yookiin yaada erga qabate irraa gadi lakkisuu

danda’a. Akkasumas, dhaamsa dabarsuu barbaadame dhiisee hiika biroo

kennuu danda’a. Kun immoo,ergaa dabarsuu irratti dhiibbaa guddaa qaba.”

jechuun bal’inaan ibseera.

2.9.1.1. Akaakuu Dogoggora Qubeessuu
Dogoggorri qubeessuu akaakuu garaagaraa qabaachuu danda’a.Kan kanatti aananii jiran kanneen

eeramuu qaban keessaa muraasa.Akaakuuwwan dogoggora qubeessuu keessaa jabinniifi laafinni

isa tokko ta’ee, kunis qaamolee dubbii sagalee dubbii uumanirratti hundaa’a.Kana jechuunis,

qaamoleen dubbii keenya yeroo walitti dhufanii afuura sombaa ol bahu yookiin alaa gara sombaa

seenu ukkaamsan humna adda addaatiini.Qaamoleen dubbii sun humna cimaadhaan waltuqanii

yookiin walriganii afuura sana ukkaamsu/iggitu taanaan bakka sanatti sagalee jabaatu uumama.

Akkasumas,qaamoleen dubbii sun humna xiqqaadhaan yookiin yerooma tokko qofa waltuqanii

gargar bahu taanaan immoo bakka sanatti sagalee laafaatu uumama.

Fakkeenyaaf,jechoota sagalee laafaa qaban: “gaaduu”, “baruu” kanneen “gaadduu”fi “barruu”,

akkasumas jechoota sagalee jabaa qaban:“soddaa”, “baddaa” kanneen “sodaa”fi “badaa” jechuun

kan laafuu qabu jabeessuufi jabaachuu qabu laaffisuun qubeessuun uumama dogoggora

qubeessuutiif qabata.Sababa kanaatiif,rakkoon kun akka akaakuu dogoggora qubeessuu tokkootti

eeramudha.

Kana malees,dheerinniifi gabaabinni sagalee akaakuuwwan dogoggora qubeessuu keessatti kan

ibsamanidha.Kunis,afuurri qaamolee dubbii keenyaan ukkaamamee gad lakkifamu sun,

battaluma sanatti dafee addaan cita taanaan sagalee gabaabaatu uumama.Akkasumas, afuurri gad

lakkifame osoo addaan hincinne yeroo dheeraa qilleensarra tura taanaan immoo sagalee

dheeraatu uumama.

Fakkeenyaaf,jechoota sagalee gabaabaa qaban:“lafa”,“laga”,kanneen “laafaa”,“laagaa”

akkasumas,jechoota sagalee dheeraa qaban:“laafaa”,“duuba”kanneen“lafa”fi “duba”jechuun kan

gabaabbachuu qabu dheeressineefi dheerachuu qabu gabaabsinee qubeessuun,

uumama dogoggora qubeessuutiif qabata ta’uun akka akaakuu dogoggora qubeessuu tokkootti

eeramudha.Itti dabalees, irra bunni akka akaakuuwwan dogoggora qubeessuutti kanneen

eeraman keessaa kan birooti. Innis jecha keessatti kan uumamuu danda’u yemmuu

dubbifamtoonni gosa garaagaraa walitti aananii gidduu jechaa keessatti argamaniidha. Karaa

biraa, irra bunni jalqabaafi xumura jechaarratti hin argamu jechuudha. Bakka dubbifamtoonni

gosa garaagaraa walitti aananii argamuu qabanitti sagaleen /i/ carraa jidduu isaanii galuu yoo

argatte, dogoggorri qubeessuu uumame jechuudha. Irra butaa ta’uun isaa ni hafa. Dabalees,

bakka irra butaan uumamutti, duubaanis ta’ee fuulduraan sagaleen dubbifamaa biroo itti

dabalamuu hinqabu. Dabalataanis,sirrummaa dhabuun duraa duuba dhamsagootaa akaakuuwwan

dogoggora qubeessuu keessatti mul’achuu danda’udha. Kana ilaalchisuun Landau, (1984) haala

tamsa’ina dhamsagoota afaanichaa sirriitti eeguun akka barbaachisuufi kun ta’uu baannaan garuu,

namni barreessu dogoggora qubeessuutiif saaxilamuu akka danda’u ibsa. Kanaaf, jecha keessatti,

dhamsagoota afaanichaa akkaataa tartiiba duraa duuba isaaniitiin qindeessuu dhabuun dhiibbaa

kan qabu akka ta’eefi kunis dogoggora qubeessuu uumamu keessaa tokko akka ta’edha.

Dimshaashumatti, jabinniifi laafinni, dheerinniifi gabaabinni, irra bunni, sirrummaa duraa

duubaa dhabuun dhamsagaootaa kun akaakuuwwan dogoggora qubeessuu keessaa muraasaafi

akka fakkeenyaatti kan dhihaatan ta’uu hubachuun ni danda’ama.

2.9.1.2 Dubbachiistota Dheeressuufi Gabaabsuu Ilaalchisee
Adeemsa qubeessuu barreeffama Afaan Oromoo keessatti jecha tokkoon sagalee dheeraa ykn

sagalee gabaabaa qaba jennee murteessuuf seera katabbii Afaan Oromoo hordofuun

barbaachisaadha.Akkuma,jabeessuufi laaffisuun sagalee dubbifamaa irratti hundaa`ee adda

baafamu,sagalee dheeraafi gabaabaan immoo,dubbachiisaa bu`uura kan godhatuudha.

Yaada kana ka`umsa godhachuun Geetaachoo(2006:26) haala armaan gadiitiin yoo ibsu,

“Sagalee gabaabaa kan jedhamu dubbachiiftota Afaan Oromoo warra bu`uuraa shananiin

yemmuu gabaabaa uumani;Sagalee dheeraa uumuuf yeroo barbaachisu sagalee gabaabaa

barbaachisu nicaala.Dabalata kanaan sagaleen uumamu hiika jechi tokko duraan qabu nijijjiira.

Kanaaf,Afaan Oromoo keessatti sagalee dheeraa kana agarsiisuuf qubee dubbachiiftuu gosa

tokkoo lamaan barreessina.” jedha.

Yaada hayyuu kanaa irraa hubachuun kan dandaa`amu,uumamsa sagalee dheeraafi gabaabaa

gidduu garaagarummaan yeroo akka jiruufi akkasumas garaagarummaa hiikaas akka qaban

salphaatti nuhubachiisa.Kanaaf,adeemsa ijaaruu sagalee dheeraafi gabaabaa keessatti

dubbachiiftota xiyyeeffannoo keessa galchuun barbaachisaadha jechuudha.Dabalataanis,

Abarraafi warri biroo(1995),“Dheerinniifi gabaabbinni dubbachiistuu jijjiirama hiikaa nifida.”

jedhanii ibsu.

2.9.1.3.Sagaleewwan Dubbifamaa Jabeessuufi Laaffisuu Ilaalchisee
Seera barreeffama Afaan Oromoo keessatti sagalee jabaa agarsiisuuf dubbifamaa tokko yeroo

lama katabna.Yaaduma kana ilaalchisee Geetaachoon(2006:28) haala kanaan ibsee jira.

”Seera katabbii Afaan Oromoo keessatti sagalee jabaa agarsiisuuf dubbifamaa

tokko yeroo lama katabna.Seerri kun dubbifamtoota qubee yookiin mallattoo

qeenxee qaban qofaaf ta`a.Dubbifamtootni warri qubee ykn mallattoo dachaa

qaban yogguu laafanis yommuu jabaatanis unka tokkoon katabamu waan

ta`eefuu,dubbifamoota qubee dachaan barreeffaman jabinaafi laafina isaanii

addaan baasuuf hima keessa galchuu qabna.Afaan Oromoo keessatti jabinni

sagalee gidduu hiriiraa yookiin jechaa qofatti argama. Jalqabaafi dhuma

jechaarratti barreeffamni Afaan Oromoo jabaachuu hin danda`u.” jedha.

Yaada hayyuu kanaarraa hubachuun akkuma dandaa`amu,dubbifamaan qeenxee ta`an yeroo

lama jecha tokko keessatti kan katabaman yoo ta`e, sagaleen jecha sana keessatti dhagahamu

yookiin dubbifamu sagalee jabaataadha.Akkasumas,sagalee qeenxeen yeroo tokko kan katabamu

yoo ta`e jechichi katabame sagalee laafaa ta`e qabaachuu isaa nuuf mirkaneessa.Kanaafuu,

sagaleen jechoota katabnuu ulaagaa kana kan hinhordofne yoo ta`e ergaa barbaadame galmaan

gahuu hindanda`u jechuudha.

2.10. Itti Fayyadama Sirna Tuqaalee Ilaalchisee
Rakkoo barreeffamaa keessatti mul’atu inni biroon immoo,itti fayyadama sirna tuqaaleeti.Sirna

tuqaalee kan fayyadamnu barreeffama keessattiidha.Akaakuu sirna tuqaalee garaagaraas bakka

adda addaatti barreeffama keessatti fayyadamna.Sirni tuqaalee barreeffama kamiyyuu keessatti

murteessa waan ta’eef keessaa hafuu hindanda’u.Kanaafuu, haalaan bakka barbaachisutti itti

fayyadamuun barreessuu dhabnaan,dhaamsi darbuu barbaadame hin hubatamu.Sirna tuqaalee

ilaalchisee Richard (1990:840) akkas jedha,“Punctuation is the act of punctuating a piece of

writing;without any punctuation is difficult to understand,” jedha.Akka yaada barreessaa

kanaatti,sirni tuqaalee gocha barreeffama tokko keessatti sirna tuqaalee tuqeessuun kan

agarsiifamuudha.Barreeffamni tokko sirna tuqaalee malee ergaa isaa hubachuun akka hin

danda’amne hubachiisa.Akkasumas,Geetaachoo(2009:157)“Sirni tuqaalee mallattoolee jecha

yookiin barreeffama Afaan Oromoo keessa galaniidha.”jedha.

Haaluma walfakkaatuun,Adduunyaa(2014:134) akkas jedha,

“Tuqaaleen mallattoowwan barreeffama keessatti iddoo olaanaa qabuudha.

Yoomiifi eessatti tuqaaleetti fayyadamurratti beekumsi qabnu xinnoo yoo ta’e

ergaa barreeffamaan dabarsuu barbaannu irratti dhiibbaa guddaa geessissa

Kana jechuun,haalaan dhimma ittibahuun dhiibbaa eeyyenta kan agarsiisufi

ergicha hubachuuf akka saffisiisu yoo taasisu, haalaan itti fayyadamuu

dadhabuun garuu, dhiibbaa hi’eentaa kan qabuufi ergaa dabarsuu feenus

maqsuu danda’a.” jechuun ibsa.

2.10.1 Gahee Sirni Tuqaalee Barreeffama Keessatti Qabu
Adeemsa afaan barachuu keessatti gama sirna tuqaalee ilaalchisee dogoggora uumamuuf

beektonni adda addaa hiika kennaniifii jiru.Akkasumas sirni tuqaalee ergaa barreeffama afaan

tokko barreeffamaan dabarsuu keessatti faayidaa guddaa qaba. Faayidaan sirni tuqaalee

barreeffama keessatti qaburratti hayyonni (beektonni) dhimma kanarratti yaada isaanii yammuu

ibsan, yaada armaan gadii kaa‟aniiru.

Chanea (2001). Faayidaa sirna tuqaalee yemmuu ibsu, “Faayidaan sirni tuqaalee barreeffama

keessa galuun isaanii, inni guddaan haala itti barreeffamni jechoota, keeyyaataa fi hima

akkasumas, bakka sagaleen itti ol ba‟u fi gadibu‟u,addaan citu fi itti boqatu seera afaan sana

eegudhaan bakka barbaachisaa ta‟etti yoo gale, ergaan barreeffama keessatti dhiyaate rakkoo

tokko malee dubbisaaf akka galu godha. Ibsa kanarraa akka hubannutti faayidaa sirna tuqaalee

keessaa inni tokko barreeffami dubbisaaf dhiyaate, akkaata dubbii (sagalee) afaan keessaa

ba‟urratti hunda‟uun caasaa afaan sana eegee ergaa guutuu dubbisaaf dabarsuu keessatti gahe

guddaa qaba guddaa qabachuu isaati”. Yaanni kun kan ibsu barreeffamni afaan tokko ulaagaa

barbaachisu keessa darbuun yoo hin barreeffamne, barreeffama idilee keessatti hiika akkuma hin

qabne,akkasumas barreeffamni sirna tuqaalee barbaachisaa ta‟e of keessa hin qabne ergaa

guutuu dabarsuu kan hin dandeenye ta‟uu isaati. Alamirew (2008:117) akka jedhetti, “Faayidaan

sirna tuqaalee barreeffama keessatti, dubbisaan ergaa barreeffamichaa haala salphaa ta‟een akka

hubatu godha”.jedha.

Ibsa kanarraa akka hubannutti sirnoonni tuqaalee faayidaa isaanii barreessaa qofaaf osoo hin

ta‟in dubbisaan barreeffamichaaf gadi fageenyaan maalummaa ergaa barreeffamichaa haala

salphaa ta‟en akka hubatuuf kan gargaaru ta‟uu isaa gadii fageenyaan ibsa.Ergaa barreeffama

tokko keessatti sirni tuqaalee faayidaa barbaachisaa ta‟e kennuun ergaan barreeffamichaa hiika

sirrii akka qabatuuf ni gargaaru.Kanumaan walqabatee tajaajila sirna tuqaalee barreeffama afaan

tokko keessatti qabu ilaalchisee;

Argaw (1996:352) yammuu ibsu, “Sirni tuqaalee barreeffama ergaa hiika qulqulluu fi ergaan

barreeffamichaa dubbisaaf akka irra caalaatti ifa ta‟uf akkusuma,barreeffamicha qulqullummaa

akka qabaatuuf, fayyada”jechuun ibsa.

Faayidaan sirni tuqaalee barreeffama tokko keessatti qabu bakka barbaachisaa ta‟etti galuun

tajaajilarraa eegamu bahuuf akkasumas, ergaa bifa barreeffamatiin darbu keessatti gahee guddaa

kan qabudha. Itti dabaluudhanis barreeffama afaan kamiyyuu barreeffamu keessatti sirni tuqaalee

ergaa dabarsuuf barbaadama dubbistootaaf haalan gaariin dabarsuuf fayyada. Ergaa barreeffaman

darbu qofa osoo hin taane, tajaajjilli sirni tuqaalee barreeffama tokko keessatti qabu,barreeffamni

tokko gosoota gaalee, himaafi k.k.f adda baasee mul‟isuun irra caalaatti qulqullummaa barreeffama

tokkoof gahee guddaa qaba. Fakkeenyaaf, himni tokko hima gaaffii ta‟uu fi dhiisuu,hima xumuraa

ta‟u fi dhiisuu isaa mallattoo himni sun dhumarratti yookaan bakka barbaachisaa ta‟etti galeen

ilaaluun, addaan baafachuun ni danda’ama.

Walumaagalatti, faayidaan sirni tuqaalee ergaa tokko barreeffamaan dabarfachuu keessatti

qaama sagalee dubbii yookaan miira barreessaan ittiin nuuf ibsu bakka bu‟uun ergaa barreessaan

dabarfachuu barbaade haala ifa taa‟en dubbisaaf dabarsuuf,barreefama dhiyaatuuf midhagina

kennuu fi .k.k.f akka tajaajiluudha.

Chandara (2003:167) yammuu ibsu, “Ergawwaan adda addaa afaaniin dabarfachuu keessatti

yeroo dubbannuu sochii sagalee dubbii keenyaa,qaamaa dubbataa fi haala inni ergaa sanaa ittiin

dabarsuu barbaade, olka‟iinsaa fi gadi bu’iinsa sagalee inni itti fayyadamu, dubbataan sun ergaa

maalii akka dabarfachuu barbaade ni hubanna. Haa ta‟u malee, barreessaa fi dubbisaan kan

walargan qaamaan osoo hin taanee barreeffamaani. kun egaa dubbisaan haalan akka hubatuuf

kan nu gargaaru seeraan itti fayyadamuu sirna tuqaaleerratti hunda’a.

Faayidaan sirni tuqaalee seeraan fayyadamuun ergaa barreeffaman dhiyaatu tokko keessatti qabu

guddaadha. Ergaan barreeffama tokko osoo hiika isaa hin jijjiirin, haala silaa barbaadameen akka

darbu gochuuf sirni tuqaalee seeraan barreeffma keessatti fayyadamuun bu‟aa guddaa qaba.

2.10.2. Fayyadama Sirna Tuqaalee
Barreessaan barruulee dhimmoota barreeffamaan walqabatan keessaa kan inni xiyyeeffannaa guddaa

kennuu fi qabu sirna tuqaaleeti. Sababni isaas mallattoon tuqaalee haala barbaachisaa ta‟een bakka

itti fayyadamuu qabnutti galchuun sirnoota tuqaalee Afaan Oromoo keessatti mul‟atan tajaajila

mataan isaanii qabu.Tajaajilli isaanii kun immoo kan raawwatamuu danda‟an bakka galuu qabanitti

haala galuu qabaniin yookaan gosa galuu qabaniin yoo dhihaatan qofa.Kun immoo haala

barbaachisuun hinfayyadamne taanaan barreeffamichi ergaa barbaachisaa ta‟e akka hindabarsineef

rakkoolee adda addaatu isa mudata.

Sirnoota tuqaalee barreeffama Afaan Oromoo keessatti tajaajilan mara akkaataa seerri afaanichaa

eeyyamuun barreeffaman ergaa dabarfachuu keessatti haalan fayyadamuun faayidaa hedduu

qaba. Tashoomaan (1994:9) yaaduma kana yemmuu ibsu,

Barreeffamni tokko akka dubbisaaf salphaatti galuufitti mallattoolee buufataa mija’aa ta’aniin

hidhaa hidhaatti hinhiramne taanan, kuufamni dubbii himoota barreeffama keessa jiranii

guduunfituu sirrateen walitti yoo hinhidhamin hafaniifi jechoonni qub-guddeeffamuu qaban yoo

dagatamanii qubee xiqqaadhaan barreeffaman, qulqullinni barreeffamichaa nixiqqaata.

Kanaafuu, oggaa barreeffama Afaan Oromoo barreessinu, akkaataa mallattoolee buufataa, qub-

guddeessaafi guduunfituutti dhimma bahamu soonan gaarii godhanii beekuun qulqullina

barreeffama keenyaaf hedduu barbaachisaadha jedha.

Yaada kanarraa wanti hubatamu, sirna tuqaalee iddoo barbaachisutti barreeffama keessatti haalan

fayyadamuu dhiisuun ergaa dabarsuun yaadame sanarratti hir‟ina uumuu akka danda‟udha.

Kana jechuun sirna tuqaalee itti fayyadamuun barreeffammichaa miidhagina kan gonfachiisaniifi,

bakka barbaachisutti barreeffamicha keessatti yoo hingargaaramne ta’e ergaa barreeffama sanaa

faallessuu yookaan jijjiiruu akka danda’aniidha.

Dabalataanis, toorri intarneetii Faayidaa sirna tuqaalee yoo ibsu, ergaa sirrii ta‟eefi hiika qabu

tokko qaama biroof barreeffamatti dhimma bahuun dabarsuuf, sirni tuqaalee faayidaa lama akka

qaban eera. Inni jalqabaa duraa duuba caasaa himoota sanaa adda baasuun ergaa dabarsuun

barbaadame sana yaada isaa akkuma jirutti eeguun barreeffamichi akka dubbiffamuuf kan

gargaaraniidha.

2.10.3 Hanqinoota Sirna-Tuqaaleetti Fayyadamuu Dhiisuurra Maddan.
Kaayyoon barreeffama kamiyyuu ergaa barreessaan dabarfachuu barbaade dabasuudha.Haa ta‟u

malee, barreesssan tokko barreeffafama isaa keessatti sirnoota tuqaaleetti yoo hingargaaramne

ergaan barreeffama isaa dubbisaa birratti hiika gaarii (qulqullummaa) gaarii hin qabatu. Namni

ergaa afaaniin dabarsuu tokko qaamolee dubbiifi haala adda addaan sagaleessuun dhaggeeffatan

ergich akka hubatu godhama.Garuu barreeffama keessatti sirni tuqaalee jiranitti fayyadamuu

maal jechuu akka barbaadame ibsama. Walumaagalatti, barreefama keessatti sirna tuqaaleetti

osoo hin fayyadamin barreessuun barreeffamichi hiika (qulqullummaa) akka hin qabanne godha.

Gosni ergaa sanaa (himichaas) kam akka ta‟e akka hin hubatamne taasisuu ni danda‟a.

Barreeffama dhiyaate keessatti sirna tuqaaleetti seeran fayyadamu dhiisuun ergaan barreeffaman

dhiyaatu rakkoolee adda addaaf saaxilamuu nidanda‟a. Rakkoolee sirna tuqaaleetti seeran

fayyadamuu dhiisuun dhufan kanas beektonni dhimma kanaa yaammuu ibsan.

Chanea (2001 ) akka jedhutti, “Sirna tuqaaleetti fayyadamuu dagachuuni fi seera tuqaleetti

sirnaan fayyadamuu dhabuun hir‟inni barreeffama sanaa hubachuu dhiisuu fi barreeffamichi

hiika shaakkisisaa akka qabaatu taasisa” jedha.Ibsa kanarraa akka hubannutti, sirna tuqaaleetti

seeraan fayyadmuu dhiisuun dubbisaan ergaa barreeffama sanaa akka hin hubanne godha.

Barreeffama tokko keessatti sirna tuqaaleetti seera fayyadamuu dhiisuun rakkoolee adda addaatif

ergaa barreeffama sanaa saaxiluu ni danda‟a jechuun ibsa.akkasumas, barreeffamichi dhiyaate

hiika shaakisisaa akka qabatu gochuun hubannoodhaaf hedduu kan nama rakkisu ta‟u isaa gadi

fageenyan ibsa.

Barreeffamatti fayyadamuun yaada tokko dabarfachuuf sirnoota tuqaaleetti seeran fayyadamuun

ergaa (yaada) darbu sana akkaataa barbaadan sanan dabarfachuuf qooda oolaanaa qaba. Haa ta‟u

malee, sirnoota tuqaalee afaanicha keessatti argaman seeran yoo barreeffamicha keessatti bakka

isaan galuu qabanitti galchuun yookaan gonkumaa itti fayyadamuun hafee:Yaada barreessaa

dubbisaan akka haalan hinhubanne nidanqu;ergaa darbarsuun barbaadame sun haala

barbaadameen akka hindabarre nitaasisu; barreeffamicha caasaa isaa dubbistoonni adda baasanii

beekuurratti hanqina itti godhu danda‟u. Akkasumas, miidhagina barreeffamichaarratti mudoo

waan uumaniif fedhii dubbistoonni dubbisa sanaaf qaban akka gadi bu‟u nitaasisu.

Walumaagalattii,sirni tuqaalee akkaataa barreeffamni tokko itti barreeffamu kan murteessuudha.

Akkasumas,barreeffama keenyaaf hiika kan kennuudha.Barreeffamni tokko sirna tuqaalee malee

ergaa isaa hubachuun hindanda’amu.Kun akka hintaaneef ofeeggannoon itti fayyadamuun

barbaachisaadha.

2.11.Faayidaa Qub-guddeessaa Fayyadamuu
Qub-guddeessi ergaa barreeffama afaan tokko barreeffamaan darbu keessatti faayidaa guddaa

qaba. Faayidaa qub-guddeessi barreeffama keessatti qaburratti hayyonni (bektonni) dhimma

kanarratti yaada isaanii yammuu ibsan haala armaan gaii kanaan ta’a.Michig (1998:162)

yemmuu ibsu,“Qub-guddeessa fayyadamuun barreessuun,bakka bakkatti garaagarummaa guddaa

qaba.Garuu,qub-guddeesssa fayyadamuun seerota murtawaa kan mataa isaa danda’e qaba.

Akkasumas,faayidaan qub-guddeessi ergaan barreeffama tokko akka qulqullummaa isaa

eeggatee dubbisaa biraan akka gahamuuf hedduu barbaachisa”.Yaada hayyuu kanarraa akka

hubannutti,qub-guddeessa fayyadamuun barreeffamni haala qulqulluu ta’en akka dubbifamuufi

seeronni qub-guddeessaa kunis, kan mataa isaanii danda’an jiratullee bakka bakkatti adda addaa

akka ta’an ibsa. Tashoomaa (1994:55) yemmuu ibsu,“Qubeen Afaan Oromootiif moggaafame

bakka lamatti hirama: qubee guguddaafi qubee xixiqqaa. Isaan kun lamaan yeroo barreeffaman,

akkasumas wal-makanii utuu hinta’in seera eeganii ti.Fakkanyaaf, qubee guddaafi qubee xiqqaa

wal-keessa seera malee makuun hinsirratu.Jecha ykn hima ykn yaada tokko yeroo

barreessinu,callisnee qubeee guddaadhaan ykn xiqqaadhaan akkuma fedhanitti hin

jalqabamu.Jechi Qub-guddeessa jedhu jechoota ‘qubee’fi ‘guddisuu’ jedhaman irraa

moggaafame.Hiikni isaas, haala ykn hojii qubee guddaatiin barreessuu ykn katabuu, qub-

guddeessuu jedhu argisiisa.

2.11.1. Hanqina Qub-Guddeessatti Sirnaan Fayyadamuu
Qub-guddeessi barreeffama tokko keessatti hedduu barbaachisaadha.Qub-guddeessa sirna

barreeffamaa keessatti seera barreeffamaa guutuuf kan itti fayyadamnuudha.kana ilaalchisee

Geetaachoo (2009:163)

”Qubguddeessi,jechoota qubeefi guddaa jedhurraa kan uumameedha.

Qub-guddeessi barreeffama keessatti tajaajila adda addaa nikenna:

Jalqaba himaafi bo’oo walalootti, maqaalee dhuunfaa: maqaalee

namootaa, bakka, biyyaa, magaalotaafi naannoo maqalee sabaafi

sablammootaa,kallattiiwwan,qoodama yeroofi tibboota,dhaabbileefi

jaarmayaalee hawaasaa yookiin mootummaa,maqaawwan garreenii,

laggeeni, haroowwanii, garbootafi galaanotaa qubee guddaadhaan

eegalamuu qaba.” jechuun tarreesseera.

2.12. Hanqina Hima Sirrii Barreessuu
Rakkoon barreeffama keessatti mul’atu keessaa tokko hima sirrii barreessuu dhabuudha.Himni

tokko hima sirrii kan jedhamu himni barraa’e sun ergaa guutuu yoo dabarseedha.Kanaafuu,hima

jechuun,jechoonni haala seera qabeessa ta’een walitti qidaa’anii ergaa guutuu tokko kan

dabarsan yoo ta’e hima jedhama.Akkasumas, himni caasaa barreeffamaa keessaa isa tokko ta’ee

kan walsimannaa matimaa, aantimaafi gochimaa ofkeessaa qabuudha.Hima ilaalchisee,

Geetaachoo(2009:80) irraa,”Gulummoofi xumurtuu qabaatee yaada guutuu kan dabarsuufi sirna

tuqaaleetiin kan xumuramu hima jedhamee beekama.Yookaan hima jechuun,jechoonni walitti

dhufuudhaan yaada guutuu,fudhatamaafi qindaa’aa ta’ee ergaa guutuu kan dabarsuufi sirna

tuqaaleetiin kan xumuramu jechuudha.” jechuun ibseera.

2.13. Maddoota Dogoggoraan Barreessuu
Hanqina barreeffama barreessuu keessatti mul’atu ilaalchisee furmaata barbaaduuf maddi

dogoggoraa maaliidha? kan jedhu beekuun barbaachisaadha.Madda dogoggoraa ilaalchisee

Brown (1994:214) “The socio-linguistic context of stored language acquisition can give rise to

certain dialect acquisition that may itself to be a source of error.”jechuun ibseera.Akka yaada

kanaatti,xiinqooqni hawaasaa haala jiruu irratti hundaa’uun osoo hinbaratin afaan beekuun

mataansaa madda dogoggoraati.Kanaafuu,namoonni afaan ofumaa baran akka isa waalta’eetti itti

fayyadamu.Kun immoo,dogoggoraaf madda ta’uu danda’a.

Akkasumas,Fergus (1983:3) “We miss pronounce words, we fail to enunciate clearly we do not

use eyes and ears to discriminate.We may add or omit syllables,” jedha.Akka yaada barreessa

kanaatti, dogoggorri kan uumamu haalli namoonni itti shaakalan laafaa ta’uu,xiyyeeffannoon

yookin fedhiin shaakaluu dhabuu, waan barreessan yookiin waan barreeffame dogoggoraan

sagaleessuu yookiin dubbisuu,ijaafi gurra ofii fayyadamuun waan barreessan addaan baasaa

deemuu dhabuudha.Akkasumas,qubee ittidabaluun yookiin irraa hir’isuun madda dogoggoraa

akka ta’e nuhubachiisa.Maddoota dogoggoraa kanneen ta’an filannoo jechootaa yookiin

fayyadama jechootaa, shaakalaa barreessuu dhabuu,xiyyeeffannoo itti kennuu dhabuu, dadhabina

mala barsiisuu,meeshaalee barnootaafi kan kana fakkaatan fa’a ta’uu danda’u.Kanaafuu,

maddoota dogoggoraa erga beekne furmaata barbaaduuf maddoota dogoggora keessaa muraasa

isaanii akka armaan gadiitti ilaalla.

2.13.1.Shaakala Barreessuu Dhabuu
Shaakala barreessuu dhabuun madda dogoggoraa keessaa isa biraati.Kana ilaalchisee,Beekan

(2015:161)akkas jedha,“Barreessitoonni akka hanqina dandeettii barreessuu qabaatan kan

godhu afaanichaan sirriitti shaakaluu dhabuufi ittifayyadamuu dhabuudha.Kanaafuu maddi

hanqina kanaa hanqina beekumsaa yookiin beekumsa sirrii hintaane qabaachuu osoo hintaane,

hanqina shaakalaa yookiin afaanichaan haala barbaachisaa ta’een shaakaluu dhabuuti,”jedha.

Kanaafuu,namni dandeettii barreessuu hinguddifanne akka guddifatuuf shaakalli hedduu

barbaachisaadha.Akkasumas,dandeettii barreessuu cimsachuuf shaakalli barreessuu,isa

dubbisuuf goonu caalaa dandeettii barreesssuu keenya fooyyessa.

2.14.Miidhaa Dogoggoraan Barreessuun Fidu
Barreeffamni tokko yeroo barreeffamu dogoggora qabaannan rakkoon uumuu hedduu ta’uu

danda’a.Kana ilaalchisee,Shimellis (2007: 2) irratti Norrish (1983) wabeeffachuun akka ibsetti,

“Barreeffama tokkoon ergaa dabarsuuf, dubbisaan ergaa barreeffama sanaa hubachuuf kan isa

dandeessisu achumaa argachuu qaba.”jedha.Kana jechuun, barreessan tokko barreeffama isaa

dubbisaa isaaf ifa taasisuuf qubees ta’ee, jechoota sirritti barreessuu akka qabu nuhubachiisa.

Haaluma walfakkaatuun Geettoo(2012:11) Hedege(1983) wabeeffachuun yaada kana yoo

cimsu,”Dogogorri barreessuu haala dubbisa tokkoo qofa kan jijjiiru osoo hintaane haala

barreeffama keessatti argamu guutuu isaa jijjiiruu danda’a.”jechuun ibseera.

Kanaafuu, barreeffamni tokko yeroo barreeffamu hanqina yookiin dogoggora qabaannaan ergaan

dubbisaa bira gahuu qabu osoo hingahin hafa jechuudha.Kanuma bu’uura godhachuudhaan

Afaan Oromoo keessatti qubeen tokko bakkaafi seera malee dogoggoraan gallaan, jijjiirama

waan fiduuf of eegannoon barreessuun barbaachisaadha.Walumaagalatti,Geetaachoo(2013:10)

Brown(1994)wabeeffachuun,

“Dogoggorri akkuma maqaa isaa dogoggora.Dogoggora kana immoo,

sirreessuun waan jiru. Ittifufnaan waa lama taati. Tokkoffaa salphina,

lammaffaa rakkina.Kana jechuun bulee oolee dogoggorumti waan sirrii

fakkaachuu danda’a.Kun ammo, hawaasa keessatti rakkoo danqaa fida.

Afaan keessatti haalli kun kallattiin mul’ata. Dogoggorri uumame hin

sirraa’u taanaan,turtii keessa akka waan sirrii ta’etti qaama afaanichaa

godhanii fudhachuutu dhufa.Fudhatamus garuu,dogoggora waan ta’eef

iddoo galee tajaajilu hundaatti nama rakkisuun isaa hinoolamu,”

jechuun ibseera.

Kelly(1998:391) dhiibbaa dogoggorri qubeessuu barreeffama irratti qabu yoo ibsu,“Misspelled

words can spoil the effect of another wise excellent paper. However, avoiding these errors is no

easy task,”jedha.Yaanni kun kan ibsu dogoggorri qubeejecha tokkoo, barreeffamoota hafan kan

booressu yoo ta’u,kana hojiirra oolchuun hojii salphaa akka hintaane ibsa.Kanaafuu,yaada kana

irraa kan hubachuun danda’amu rakkoon dogoggorri qubeessuu walqunnamtii barreessaafi

dubbisaa gidduu jiru waan harcaasuuf ergaan barbaadame bifa hinbarbaadamneen akka

hubatamu taasisa.Hanqinaaleen Afaan Oromootiin barreessuu keessatti mul’atan kun rakkoo

akkamii fiduu danda’a jedhuuf;

 Hiika waan barbaadame sanaa jijjiiruu danda’a,

 Adeemsa baruufi barsiisuu irratti dhiibbaa fiduu danda’as

 Ergaa darbu sana hir’uu taasisuu danda’a,

 Akka namni barruu Oromoo hindubbisneef,yoo dubbisees,akka ergaa

barreeffamichaa hinhubanneef danqaa ta’a.

 Adeemsa keessa,sirna bareeffama afaanii laaffisaa deemuun dhaloonni itti aanu

guddina afaanichaatiif akka hingumaachine godha.

Walumaagalatti,afaanichi,afaan saayinsiifi teknoolojii ta’uun hafee,ofduuba deebi’uun,afaan

dubbii qofa ta’ee hafuu danda’a.

2.15. Dandeettii Barreessuu Akkamitti Cimsachuun Danda’ama?
Dandeettii barreessuu gabbifachuun waan salphaa miti.Akkuma dandeettii barsiisuu cimsachuuf

waggaa hedduu shaakalan,dandeettii barreessuu cimsachuufis,shaakala yeroo dheeraa kan

gaafatuudha.Dandeettii kanas,kan cimsannu kallattii tokkoon qofaa miti.Tooftaawwan adda

addaafi mala garagaraatti fayyadamuudhaan.

Kanuma ilaalchisee,Geettoo (2012:21) Shaw(1978) wabeeffachuun,qabxiilee barreessuu itti

fooyyessuun danda’amu armaan gadiitti ibseera.

 Jechoota haala sirrii ta’een sagaleessuu.

 Namni tokko sammuu isaa keessatti waan barreessu sana yaaduufi dhaga’uu.

 Jechoota caasaan isaanii xiqqoo rakkisaa ta’e qomatti qabachuun yaadachuu.

 Seera barreeffamni afaanichaa itti barraa’u baruu yookiin barachuu.

 Yoo barreessinu xiyyeeffannoon yookiin ofeeggannoon barreessuu.Kunis,dogoggora

dhibaa’ummaan dhufurraa bilisa godha.

 Jechoota yeroo baay’ee dogoggoortu addatti baasuun galmeeffachuun qu’achuun

barbaachisaadha; jechuun ibseera.



30

2.16. Sakatta’a Barruu Walfakkii
Qorannoon mataduree qorannichaan walitti dhihaaturratti hanga amma kanneen barsiisotarratti

geggeeffame waan hinargatiniif,qorataan qorannoo kanaas kan itti gargaarame,xiinxala daneettii

barreessuu barattootaarratti hojjatame ta’e.

Qorannoon walfakii qorannoo kanaa inni duraa bara 2007 Alamuu Waaggaariitiin kan

gaggeeffame yommuu ta’u mata dureen qorannichaatis “Qaaccessa dogoggora qubeessuu Afaan

Oromoo”kan jedhuudha.Bakki qorannichi itti gaggeeffames mana barumsaa sad.2ffaa Alam

Tafarii barattoota kutaa 10ffaa irratti ture.

Kaayyoon qorannichaatis,“Dogoggora qubeessuu barattoota kutaa 10ffaa qaaccessuudha.Mata

dureen qorannoo kanaa garuu “Xiinxala dandeettii barreessuu barsiisota manneen barnoota

sad.1faa aanaa Shabee-Somboo, irratti xiyyeeffate” kan jedhu yommuu ta’u bakki qoranichi itti

gaggeeffame,Magaalaa Shabeetti, mana baruumsa Shabee sad.1ffaafi Biiftuu sad.1ffaa irratti.

Kaayyoon qorannichaatis,dandeettii barreessuu barsiisota Afaan Oromoo, kutaa 1 hanga 8 tii

barsiisan irratti hanqina dandeettii barreessuu isaanii xiinxaluudha.Haata’uu malee, qorannoon

kunniin barreeffamarratti hojjatamuun wal fakkaatanillee mata dureefi qaamni irratti hojjataman

adda adda isaan godha.

Qorannoon walfakkii inni lammafaanis baruma kana jechuun bara 2007 Daani’el Guddinaatiin

kan gaggeeffameedha. Mata dureen qorannoo kanaatis“Xiinxala ga’iinsaafi hanqina barreeffama

barattoota Afaan Oromoo kutaa 11ffaa:Haala mana barumsaa qophaa’inaaWaadaraa.” kan jedhu

yoo ta’u, kaayyoon qorannichaatis ga’inaafi hanqina barreeffama barattoota Afaan Oromoo

kutaa 11ffaa mana barumsaa qophaa’inaa Waadaraa xiinxalee adda baafachuudha.

Qorannoon walfakkiin qorannoo kanaa inni sadaffaan ammas Bara 2007 Balaay Shifarraatiin kan

gaggeeffame yommuu ta’u, mata dureen qorannichaatis“Dandeettii barreessuu gabbifachuu

keessatti rakkoowwan barattoota kutaa 11ffaa mudatan:Mana barumsaa sadarkaa 2ffaafi

qophaa’inaa Shaamboorratti.”kan jedhuudha.kaayyoon qorannichaatis dandeettii barreessuu

gabbifachuu keessatti rakkoolee barattoota kutaa 11ffaa mudatan addaan baasee qaaccessuudha.

Mata dureen qorannoo kanaa immoo“Xiinxala barreeffama barattoota Afaan Oromoo kutaa

10ffaa ija barreeffama gaariitiin” kan jedhu yoo ta’u,bakki qorannichi itti gaggeeffame Magaalaa

Dirree dhawaa mana barumsaa Saabbiyaan sad.2ffaafi qophaa’inaa keessatti.Kaayyoon

qorannichaatis barreeffama barattoota Afaan Oromoo kutaa 10ffa mana barumsaa Saabbiyaan

sad.2ffaafi qophaa’inaa keessatti ija barreeffama gaariitiin xiinxaluudha.Kanaaf haalli olitti

ibsame kun kan nu agarsiisu qorannoon lamaanuu barreeffama irratti gaggeeffamanillee mata

dureen,kaayyoofi bakka itti gaggeeffamaniin adda adda ta’uu isaaniiti.Qorannoon walfakkiin

qorannoo kanaa inni afraffaan qorannoo bara 2012 Kadiir Bullootiin gaggeeffameedha.

Mata dureen qorannichaatis“Rakkoowwan keeyyata Afaan Oromootin barreessuu irratti

barattoota kutaa 9ffaa mudatan.” kan jedhu yommuu ta‟u, bakki qorannichi itti gaggeeffame

mana barumsaa sadrkaa 2ffaa Dajjaasmaach Garasuu Dhukii keessatti. Kaayyoon qorannoo

Kadiir gaggeessee kanaa rakkoowwan bu‟uuraa keeyyata Afaan Oromootiin barreessuurratti

barattoota kutaa 9ffaa mudatan addaan baasuudha.Mata dureen qorannoo kanaa immoo“Xiinxala

barreeffama barattoota Afaan Oromoo kutaa 10ffaa ija barreeffama gaariitiin”kan jedhu yoo ta‟u,

bakki qorannichi itti gaggeeffame Magaalaa Dirree dhawaa mana barumsaa Saabbiyaan

sad.2ffaa fi qophaa’inaa keessatti.

Kaayyoon qorannichaatis barreeffama barattoota Afaan Oromoo kutaa 10ffa mana barumsaa

Saabbiyaan sad.2ffaafi qophaa’inaa keessatti ija barreeffama gaariitiin xiinxaluudha.Qorannoon

lamaanuu barreeffamarratti kan gaggeeffaman ta’anillee, bakka itti gaggeeffamaniin,kaayyoofi

irraawwatamni akkasumas, mata duree isaaniitiin adda adda ta’uu gamanumaan ibsuuf

yaala.Walumaagalattii, qorannoon kun hanqina barsiisonni Afaan Oromoo kanneen manneen

barnoota sadarkaa 1ffaa magalaa Shabee Afaan Oromootiin barreessuu irratti qaban addaan

baasuun furmaata ka’uuf xiinxalama.Sababni xiinxala kanaatis,barsiisonni afaanii gama

dandeettii barreessuutiin itti dhiheenyaafi iittigaafatamummaa ogummichaa waan horachuu

qabaniifi.Dabalataan,guddina afaaniitiif barbaachisaadha.Xiyyeeffannaan qorannoo kanaas,

hanqina qubeessuu, qub-guddeessa,sirnatuqaaleefi qindaa’ina keeyyataarratti xiyyeeffata

BOQONNAA SADII: MALLEEN QORANNICHAA

3.1 Saxaxa Qorannichaa
Qorannoon kana keessatti saxaxni ittiin gaggeeffame saxaxa qorannoo ibsaa (descriptive

research method) jedhutti gargaaramuudhaan ibsi itti kenname.

3.2.Mala Qorannichaa
Kaayyoon qorannoo gaggeeffame galmaan gahuuf malleen qorannoo jiran keessaa, mala

qorannoo makaatti dhimma bahameera.Sababni malli kun filatameef,ragaan maddeen

odeeffannoo irraa argame gara lakkoofsaafi dhibbeentaatti kanneen jijjiiramuu qaban jijjiiruun,

akkasumas,kanneen jijjiiramuu hindandeenye hunda qaaccessuufi ibsuudhaan xiixallameera.

Kunis,deeffannoo funaanuuf dhihaatan irratti hundaa’uun qorataan mala qorannoo makaatti

(mixed method) dhimma bahuun saxaxa ibsaatiin xiinxaluu danda’e.Isaanis,mala qorannoo

akkamtaa (qualitative research method)fi mala qorannoo ammamtaa (quantitative research

method)dha.Sababa malleen kun lamaan filatamaniif,mala lachuu fayyadamuun hanqina mala

tokko malli biroo hambisuu waan danda’uuf,odeeffannoo funaanamu lakkoofsaafi jechaan

ibsuun hiikuun waan barbaachisuufi.Akkasumas,bu’aan adeemsa kanaan argame isa odeeffannoo

mala qorannoo akaakuu tokkoon argame caalaa gaarii waan ta’eef,qorataan mala makaa

fayyadame.

Kunis,ragaalee bifa qulqulluu ta’een funaanuufi xiinxaluun barbaachisaa waan ta’eef.Mala

makaa fayyadamuun mala tokkotti fayyadamuu caalaa rakkinicha gadi fageenyaan akka

hubatamuuf gargaara.Kunis,qorannoo tokko keessatti kan xiyyeeffatamuu qabu rakkoo

qorannichi qabatee ka’e sana sirriitti hubachuudha malee,mala tokko qofa adda baasee

fayyadamuun qorannicha gaggeessuu miti.Kana jechuun,rakkoo sana karaa sirrii ta’een

xiinxaluun furmaata kaahuun isa dandeessissu hunda deema jechuudha.Kanarraa kan ka’e,

maloota isa gargaaran hundatti fayyadamuu jechuudha.Yaaduma kana ilaalchisee Dawson (2002:

20).Yoo cimsu,“Many researchers believe this is a good way of approaching research it enables

you to counteract the weaknesses in both qualitative and quantitative research,” jechuun cimsa.

Akka yaada kanarraa hubachuun danda’amutti, malli kun gadifageenyaan xiinxaluudhaaf humna

qabaachuufi gama amansiisuutiinhubannoo bal’isuuf haala kan mijeessu ta’uu isaa hubanna.

Haaluma walfakkaatuun,Zoltan(2007:161) yoo ibsuu,“Mixed method involves the mixing of

quantitative and qualitative research methods.” jedha.

Qorannoon hammamtaa lakkoofsatti fayyadamuun hamma waan tokkoo safara.Odeeeffannoo

funaanus ta’e qaaccessuun haala inni lakkoofsaan ibsamuu danda’uun dhiyaata jechuudha.Mala

kana fayyaadamuu keessaattii ragaaleen funaanaman akka sirritti ifa ta’aniif hanqina barreessuu

keessatti mul’atu gosaan qooduun gabatee keesssati dhibbattaan kaa’uun qorataan qorannoo isaa

geggeessa.

Walumaagalatti,odeeffannoon karaa qormaataa,bar-gaaffiitin argamaniif malli qorannoo

ammamtaa yeroo tajaajilu,odeeffannoo af-gaaffiifi sakatta’a dookumantiin argamaniif immoo,

mala akkamtaa tajaajilama.Malleen kun lameenis,gaaffilee odeeffannoo walitti qabachuuf

qophaa’an duraaduubaan xiinxaluuf tajaajilu.Kanaafuu,xiyyeeffannoon qorannoo kanaas hanqina

barsiisonni Afaan Oromoo manneen barnootamagaalaa shabee sadarkaa tokkoffaa Biiftuufi

Shabee dandeettii barreessuu Afaan Oromootiin qabanirratti kan xiyyeeffatu waan ta’eef

qorattichi mala kanatti dhimma baheera.

3.3.Madda Ragaalee Qorannichaa
Qorannoo kanaaf akka madda ragaa tokkoffaatti kan gargaaran,barsiisota yommuu ta’an,akka

madda raga lammafaatti ammo,sakatta’iinsa dokumanttiiwwan isaan olkaahan irratti hundaa’e.

3.4.Irraawwatama Qorannichaa
Qorannoon tokko yommuu gaggeeffamu irraawwatama qabaachuun isaa dirqama.kanaaf,

irraawwatamni qorannoo kanaas,Aanaa Shabee-Sonbootti,xiinxala dandeettii barreessuu,

barsiisonni Afaan Oromoo barsiisan, manneen barnoota Shabee Sadarkaa 1ffaafi Biiftuu

Sadarkaa 1ffaan Afaan Oromootiin barreessuu irratti kan xiyyeeffateedha.Maddi ragaa tokkoffaa

qorannoo kanaa, barsiisota Afaan Oromoo barsiisan,dhiira 15 dubara 8 walumatti barsiisota 23

kanneen Manneen Barnoota Shabee Sadarkaa Tokkooffaafi Biiftuu Shabee barsiisanirratti kan

xiyyeeffateedha.Qorataan qorannoo kanaa,irraawwatamtoota kana qofa fudhachuunsaa barsiisota

hundarratti qoranoo gaggeessuun ni ulfaata waanta’eef.

3.5.Iddattoo Qorannichaa
Qorannoo keessatti iddattoofi iddatteessuun hedduu barbaachisaadha.Kanaaf,qaamota qorannoon

irratti gaggeeffamu keessaa bakka bu’ee akka irraawwatama qorannichaatti qaamota yookin

namoota ragaa kennuufi irraa fudhatamuu danada’an ta’uun kan filatameedha.Kanarraa

ka’uudhaan iddattoon qorannoo kanaa kanfilatameen tooftaa iddattoo mit-carraaaatti dhimma

ba’ameera.Qorataan tooftaa kanatti kan gargaaramuun,baay’ina irraawwatamtootaafi iddattoo

murteessuu irratti tooftaa miticarraa jalatti kan argamu iddatteessuu kaayyoo fayyadameera.

Kunis,barsiisota manneen barnoota Shabee Sadarkaa 1ffaafi Biiftuu Sadarkaa 1ffaa 150 ta’an

keessaa kanneen Afaan Oromoo barsiisan 23 irratti kanxiyyeeffateedha.Kanneen keessaa

barsiisonni dhiiraa15fi dubaraa 8 irratti kan gaggeeffameedha.Sababni barsiisonni manneen

barnoota aanaa jiran keessaa kunneen qofti filatamaniif,qorataatti dhiheenyan waan

argamaniif.Akkasumas,barsiisota manneen barnoota cufarratti qorannoo gaggeesssuun ulfaataa

waanta’eef.Karaa biraatin,qorataan iddattoonni waa’ee qorannoo kannarratti odeeffannoo gahaa

naaf kennu jedhee waan amaneef ittidhimma baheera.

Yaada kana Berg (2001:32) irratti yoo ibsu,“When developing apurposive sampling, researchers

use their special knowledge or expertise abaut some group to select subjects who represent this

population.”jechuun ibse.Kanajechuun,qorataan tokko odeef-kennitoota dhimma sana

dhiyeenyaan ni beeku jedhee itti amanu akka kaayyoo qorannichaatti ofii murteessee

filachuudha.Akkasumas,filannoo iddattoota qorannoo filachuu irratti tooftaan mit-carraa

qorannoo kana keessatti hojiirra ooleera.

3.6. Mala Iddatteessuu
Akkuma dangaa qorannichaa jalatti ibsuuf yaalametti,kanneen qorannoon kun ilaallaturraa

odeeffannoo funaanuun bu’a-qabeessa ta’us,maallaqa guddaafi yeroo dheeraa waan gaafatuuf

malee,manneen barnoota aanichaa hedduurraa odeeffannoo fudhachuun baay’ee barbaachisaa

ture.Haata’uu malee,hamma danda’ameen mala iddatteessuu miti-carraa gargaaramuudhaan

manneen barnootaa lameen qofarratti gaggeeffameera.

3.7.Meeshaalee Oddeeffannoon Ittiin Funaaname
Meeshaaleen oddeeffannoon ittiin funaanaman hedduutujiru.Dastaa(2013:110)Yalew (2006:151)

wabeeffachuun,“Qorannoon kamiyyuu ragaadhaan deeggaramee gaggeeffama.Ragaan yookiin

odeeffannoon bu’uura qorannoo ta’uu isaati.Odeeffannoon bu’uura qorannoo kunis, kaayyoo

qorannichaa galmaan gahuuf mala itti funaanamu qaba.”jechuun ibseera.Akkasumas,dhimma

qorannoo tokkoo qulqulleessani beekuuf dursani meeshaalee odeeffannoo qulqulluu ta’e walitti

qabuuf barbaachisan addaan bafatanii beekuun murteessaadha.

Haaluma kanaan,qorataan yeroo qorannoo kana geggeessuuf,mala iddatteessuu mitcarraa

kaayyoo gargaaramuudhaan barsiisota 150 keessaa kanneen Afaan Oromoo barsiisan 23 ta’an

fudhachuun kangaggeessuudha.Ragaa quubsaa ta’e argachuuf tooftaalee odeeffannoon ittiin

funaanamu keessaa kanneen akka sakatta’a dokumantii,bargaaffii, daawwannaafi af-gaaffiitti

fayyadamuun ragaan walitti qabame.

3.7.1.Sakatta’a Dokumantii
Ragaalee addaa addaa kanneen akka Geengoo Qulqullina Barnootaa (GQB),Dagaagina

Ogummaa Walittifufaa (DOW), Karoora torbee, kan waggaa, barreeffama yaadannoo gara garaa

faayila barsiisotaa keessaatti olkaa’me bay’inaan soddomii torba ta’u sakkatta’uudhaan

odeeffannoo funaaname jechuudha.

Safartuun dandeettii barreessuu barsiisota Afaan Oromoo qorannoo kana keessatti irraa eegamu

kanneen akka seera afaanichaatiin qubeessuu,dheeressuufi gabaabsuu,jabeessuufi laaffisuu,itti

fayyadama qubguddeessaafi sirna tuqaalee.

3.7.2 Bar-gaaffii
Bargaaffiin mala qorataan kun odeeffannoo ittiin walitti qabate keessaa isa tokko.Sababa

ilaalchisee, kotarii(1985) akka ibsetti, qorannoo bal’ina qabu adeemsisuu keessatti kan hojiirra

oolu bargaaffii yoo ta’e irra filatama akka ta’e ibseera.Haaluma kanaan qorataan namoota

dhimma kana irratti odeeffannoo quubsaa ta’e naaf kennuu danda’u jedhu (barsiisota 23)iif

gaaffilee kaayyoo qorannoo dhugoomsan qopheessee rabsee odeeffannoo funaannateera.

Malli odeeffannoon ittiin funaaname kun yeroofi humna waan qusatuuf akkasumas,eenyummaa

odeeffannoo kennitootaa waan hinibsineef odeeffannoo sirrii argachuuf mala gaarii ta’uusaafi

bakka bu’aadhaanis dalagamuu waan danda’uuf malli kun filatamu danda’eera.Sababa inni

filatamees odeef-kennani yaada isa bilisa ta’e akka ibsan kan gargaarufi odeeffannoo gahaa

sassaabachuuf kanfayyaduu ta’uu isaati.Hamilee barsiisotaa eeguuf jecha, karaa alkallattii ta’een

bar-gaaffii dhihaateedha.

Kunis,kanneen akka ‘seenaa nama beekamaa ta’e tokko barreessuu,haala jireenya barsasiisaatiin

walqabatee; qaala’iinsa gabaatiifi furmaata,ilaalcha barsiisaaf dhaloonni ammaa qabuufi kkf

keeyyaata lamaa hanga sadii hincaalleen,akka barreessan taasisuun hanqina dandeettii barreessuu

Afaan Oromootiin jiru xiinxale.

3.7.3.Daawwannaa Kutaa Galuun Taasifame
Daawwannaan akaakuu odeeffannoon ittiin funaanamu keessaa isa tokko ta’ee kan qorataan

daree galuun barreeffama gabatee gurraacharratti barsiisotaan barraa’e ilaaluun xiinxalleedha.

Bargaaffiifi sakatta’a dokumantiitin odeeffannoo funaanamuun cinaattis,daawwannaa daree

gaggeessuun,akka qoratichi odeeffannoo funaannaterratti ofitti amanamummaa cimsatuuf

gargaara.Dawson (2002;32),“In participant observation, however,the researcher becomes much

more involved in the lives of the people being observed,”jechuun yaada kana cimsa.

Haala daawwanna kutaa Dastaan(2013) yoo ibsu,mala qorattichi iddoo qorannoo itti gaggeessu

sanatti yeroo yeroodhaan argamee qaama qorannicha irratti hordofeedha.Warri qorannoon irratti

gaggeeffamu sun kaayyoo qoratichaa beekanis,beekuu baatanis qoratichi waan isaan dalagan

sirriitti ilaaluun xiinxalee ragaa barbaade argateedha.

3.7.4. Af-Gaaffii
Af-gaaffiin akaakuu odeeffannoon ittiin funaanamu keessa isaa tokko ta’ee kan qorataafi odeef-

kennitoonni fuula fuullatti wal-arguun odeeffannoo qorannoo isaatiif barbaachisan afaaniin

gaafachuun funaaneedha.Yaada kanaa,Dastaa (2013:11) irraatti yoo cimsuu,“Odeeffannoon

afgaaffiidhaan funaanamu wanti adda isa taasisu qorataan gaaffii isaa sirriitti ifa godhee akka

ibsuuf odeef-kennaan gaafachuu danda’uu isaati.” jechuun ibseera.

Haaluma kanaan Kumara (2005:123)“Any person-to-person interaction between two or more

individuals with specific purpose in mind is called an interview.”jedha.Qorataanis,meeshaa kana

bu’uura godhachuun hanqinna barsiisonni manneen barnoota Shabee Sad.1ffaafi Biiftuu

Sad.1ffaa Afaan Oromootiin barreessuurratti qaban addaan baasuuf gaaffilee banaa Afaan

Oromootiin qopheessuun barsiisota manneen barnootaa kanatti Afaan Oromoo barsiisanii dhiira

1fi dubara 1 ida’ama barsiisota 2 dhiyeessuun odeeffannoo funaanameedha.

3.8. Adeemsa Ragaan Ittiin Funaaname
Qoratichi mataduree qorannoo xiinxala dandeettii barreessuu barsiisota manneen barnoota

sad.1ffaa aanaa Shabee-somboo irratti kan xiyyeeffateedha.Adeemsi odeeffannoon ittiin

funaanname, jalqabatti ragaan madda tokkofaa bargaaffiilee barsiisotaan barraa’e xiinxaluun kan

qaacceffame ta’ee, raga dabalataa funaannachuuf immoo,sakatta’a dokumantiiwwan adda addaa

faayila barsiisaafi daawwannaa kutaatti qaamaan argamuun hojiin funaansa ragaa qorannoo

kanaa adeemsifamee jira.Dhuma irrattis,odeeffannoowwan karaa kanaan walitti qabaman

kunneen mala lakkoofsaafi ibsaatiin fayyadamuun qaacceffamanii jiru.

3.9.Mala Oddeeffaannoon ittiin Qindeeffameefi Hiikame
Ragaaleen bifa sakatta’a dokumentiitin,bargaaffiifi daawwannaa daree galuutiin mala qaaccessa

ragaa amaamtaafi akkamtaatti fayyadamuun boqonnaa afur keessatti qaacceffame.Malli

amaamtaa odeeffannoo argame lakkoofsaan ka’uudha. Kunis, gabateefi dhibbentaan kaa’uun kan

geggeeffame yommuu ta’u, ragaaleen tokko tokko funaanamuun, mala akkamtaatin qaacceffame.

Malli akkamtaa immoo,oddeeffannoo argame sana jechootaan ibsame.

BOQONNAA AFUR: XIINXALA RAGAALEE

4.1.Ibsa Waa’ee Odeef-kennitootaa
Odeeffannoon duubee Kan odeeffannoo kennaan barsiisota Mana Barumsa Shabee Sad.1ffaa

dhiira14fi dubara 5 ida’ama 19 yoo ta’an,barsiisonni mana baruumsa Biiftuu Sadarkaa Tokkoffaa

immoo dhiira 1fi dubara 3 ida’ama 4 dha.Walumaagalatti,barsiisonni manneen barnoota lamaanii

dhiira 15 fi durba 8 ida’ama 23 irraa kan ragaan walitti qabameedha.

4.2.Xiinxalaafi Ibsa Ragaalee Madda Garaagaraa Irraa Argaman
Asjalattii ragaa odeef-kennitootarraa karaa adda addaan argameetu duraadubaan dhiyaate.Kunis,

madda ragaa sakatta’a dokumantii irraa argame,madda ragaa bargaaffii irraa argame, madda raga

daawwannaa kutaa irraa argameefi madda ragaa af-gaaffii irraa akkaataa armaan gadiitin

ragaaleen xiinxalamee dhiyaateera.

4.2.1.Xiinxala Ragaalee Madda Sakatta’a Dokumantii Irraa Argame
Asjalattii ragaa dokumantiiwwan barsiisotaa karaa adda addaan ilaalamuun xiinxalamee

argameetu duraadubaan dhiyaate. Kunis,ragaa barreeffamaa kanneen akka,karoora adda

addaa ,karoora torbee, karoorawaggaa,karoora gumii, dagaaginaafi ogummaa walitti fufaa

(DOW), yaadannoo barataaf dhihaatuufi kkf.irraa dandeettii barreessuu barsiisonni manneen

barnoota Sad.1ffaa Shabeefi Biiftuu Sad.1ffaa akkaataa armaan gadiikanaan xiinxalamee

dhihaateera.

4.2.1.1.Xiinxala Ragaalee Barreeffama Sakatta’a Dokumantii Barsiisotaa
Qorannoo kana keessatti rakkoo gahuumsaan barreessuu isa bu’uuraafi furmaata argachuu qaba

jedhamee xiyyeeffannoon ittikenname tokko hanqina qubeessuuti.Kanaaf,jechoonni

barreeffamoota ragaa (faayila) mataduree walfakkataa ta’erratti barsiisonni barreessuun faayila

isaanii keessatti xiinxalamerra.Akkaataa qubeessuu ilaalchisee waan guddaa hubachuu

dandeenya.Kunis,barreeffama gahuumsa qabu barreessuu keessatti hanqinni muraasni

barsiisotarraa mul’atu, hanqina qubeessuu ta’uusaati.Kanaaf ammoo,ragaan odeeffannoo gabatee

armaan gadii kana ta’a.

Gabatee:1 Hanqina Qubeessuu Dokumentii Barreeffama Barsiisotaa Sakatta’uun Argame

Qabxii Xiyyeeffannoo

Baay’ina barsiisota

hanqina qubeessuu

qaban

Baay’ina barsiisota

hanqina qubeessuu

hinqabne

Ida’ama

Lakk. % Lakk. % Lakk. %

Hanqina gabaabsuufi

dheerressuu

4 17.3 19 82.6 23 100

Hanqina jabeessuufi laaffisuu 6 26 17 73.9 23 100

Itti fayyadama qub-guddeessaa 3 13 20 86.9 23 100

Hanqina jecha birsagaan ofduuba

deebi’uu

13 56.5 10 43.4 23 100

Akka ibsa raga gabatee 1ffaa irraa hubannutti, barsiisonni hanqina dheeressuufi gabaabsuu qaban

4(%17.3)yommuu ta’an,kanneen hanqina dheeressuufi gabaabsuu hinqabne barsiistota 19(%82.6)

ta’u.Akkasuma,barsiisonni hanqina jabeessuufi laaffisuu qaban 6(%26) yommuu ta’an,kanneen

hafan 17(%73.9) hanqina dubbifamaa jabeessuufi laaffisuu hinqabneedha.

Ittifayyadama qub-guddeessaa ilaalchisee, barsiisonni 3(%13) hanqina yommuu qabaatan,

barsiisonni 20(%86.9) ta’an sirriitti fayyadamaniiru.Barreeffama irra hedduu keessatti hanqinni

jiru kanbiraa,daangaa dhuma waraqaatirratti,hanqina birsagatti gargaaramuun,sarara xiqqaadhaan

yommuu ofduuba deebinuudha.Fakkeenyaaf,harcaat-ii,barbaachisu-mmaa,kkf jechuun kan

fayyadaman barsiisota 19(%82.6) yommuu ta’an,barsiisonni muraasni,4(%17.3) ta’an hanqina

hinqaban.Walumaagalattii,qabxiiwwan armaan oliirratti hundaa’uudhaan barreeffama barsiisonni

bifa dokumantiitin manneen barnootaa Shabee Sad.1ffaafi Biiftuu Sad.1ffaa olkaa’an

sakatta’uudhaan ragaa argameedha.Itti aansuudhaan,jechoota barsiisonni barreeffama dokumantii



40

isaanii keessatti dogongoraan qubeessan muraasni akka armaan gadiiti.

Jechoota Sirrii Qubeeffamaman. Jechoota Dogongoraan Qubeeffaman.

1.shamarran Shamaran

2.qulqullinni….. qulqulinni…..

3.muxannoowwan.. muxannowan…

4.mana baruumsaa.. mana barumsa…

5.hawwataa taasisuu hawwata taasisu

6.madaqiinsa - madaaqinsa,madaqinsa,madaqiinsaa

7. harcaatii -harcatii,haarcatii

8. dandeettii -daandeettii,dandettii,dandetii

9. fooyya’iinsa -fooya’iinsa,foyya’iinsa,foyyinsa

10.qabxii -qabxi,qabixxii

11. barfannaa -barfanna,barfanaa,baarfannaa

Akka ibsa ragaa barreeffama dokumantiiwwan kanneen akka,karoora waggaa,Dagaagina

Ogummaa Walittifufaa(DOW),Fooyya’iinsa Qabxii Brattootaa(FQB)fi kkf.irraa argametti,

barsiisonni muraasni hanqina qubeessuu kan qaban ta’uu mul’isa.Kunis,barsiisonni 3(%13) ta’an,

jecha ‘madaqiinsa’ jedhu barreessuuf’ ‘madaaqinsa,madaqinsa ,madaqiinsaa’jechuun

qubeessaniiru.

Akkasuma,jecha ‘Harcaatii’ jedhu barreessuudhaaf, barsiisonni 2(%8.6)ta’an,haala

kanaan,’harcatii’,’haarcatii’ jechuun dogongoraan qubeessuu isaanii ragaan sakatta’ame ni

mul’isa.Jecha‘dandeettii’jedhu barreessuuf,barsiisonni 3(%13) ‘daandeettii’,’dandettii’,’dandetii’

yoo barreessan,jecha ‘fooyya’iinsa’ jedhu barreessuuf ammo, ammas, barsiisonni 3(%13)

‘fooy’iinsa’, foyya’iinsa’, ’foyyinsa’ jechuun kataban.’Qabxii’ jecha jedhu barreessuuf

barsiisonni 2(%8.6) ta’an,’qabxi,’qabixxii’ jechuun yoommuu dogongoraan qubeessan,jecha

‘barfannaa’ jedhu barreessuuf, ‘barfanna’, ’barfanaa’, ’baarfannaa’jechuun barsiisonni 3(%13)

ta’an ragaan nimul’isa.

Gabatee:2.Xiinxala xiyyeeffannoo ittifayyadama sirna tuqaalee Dokumantii

Sakatta’uun Argame

Qabxii Xiyyeeffannoo

Baay’ina Barsiisota

Hanqina itti fayyadama

sirna tuqaalee kan Qaban

Baay’ina Barsiisota

Hanqina ittifayyadama

sirna tuqaalee hinqabne

Ida’ama

Lakk % Lakk % Lakk %

IttifayyadamaQub-

guddeessaa

2 8.69 21 91.3 23 100

Ittifayyadama

Qoodduu(,)

8 34.7 15 65.2 23 100

Ittifayyadama buufata

jabaa(;)

13 56.5 10 43.4 23 100

Gabatee 2ffaa irraatti hudaa’uudhaan ragaan ittifayyadama sirna tuqaalee ilaalchisee jiru, akka

gabatee armaan oliirraa hubannutii barsiisonni 2(%8,69) hanqina ittifayyadama qub-guddeessaa

yommuu qabaatan,barsiisonni 21(%91.3) ta’an qub-guddeessatii fayyadamaniiru.Fknf, jecha

‘dabarsuuf’ jedhu barreessuuf,’dabarsuuF’ jedhamee sagalee /f/ xiqqaa dhuma jechaattii galu

/F/guddaan bakka bu’ameera.Gamabiraatiin,ittifayyadama qoodduu(,) ilaalchisee,barsiinni

muraasni 8(%34.7) ta’an barreeffama isaanii keessattii darbee darbee hanqina qabaachuutu

mul’ata.Kanneen hafan 15(%65.2)ittifayyadama quudduutti dhimma akka bahantu

mul’ata.Akkasuma, itti fayyadama buufata xiqqaa/jabaa(;) irrtii barsiisonni 13(%56.5) ta’an kan

hanqina qaban yommuu ta’u, barsiisonni 10(%43.4) ta’an seeraan ittifayyadamaniiru.

Kanarra wanti hubatamu, irra caalaan isaanii bakka silaa buufanni jabaan galu qabu dhiisuu

isaaniiti.Akkuma beekamu, faaydaan buufata jabaa, himoonni lama walitti dhufuudhaan

yommuu akka hima tokkootti walitti hiinu, bakka tuqaan galuttii galuun himoota lameen walitti

qabuuf tajaajila.Kanarraa wanti hubatamu,barsiisonni hubatanis haata’uu,hubannoon ala,

dogongorri darbee darbee mul’achuusaa agarsiisa.

4.2.1.2.Xiinxala Ragaalee Bargaaffii Barsiisotaa Irraa Argame
Meeshaaleen ragaan qorannoo kun ittiin funaaname keessaa inni biraan bargaaffii barsiisotaaf

dhiyaateedha.Haaluma kanaan odeeffannoon bargaaffirraa argame haala armaan gadiin gabatee

keessatti xiinxalamee hiikameera.

Gabatee:3 Xiinxala xiyyeeffannoo Bargaaffii haala itti fayyadama Qubeessuu

Qabxii Xiyyeeffannoo

Baay’ina Barsiisota

hanqina itti fayyadama

qubeessuu Qaban

Baay’ina Barsiisota

hanqina itti fayyadama

qubeessuu hinqabne

Ida’ama

Lakk % Lakk % Lakk %

Dheeressuufi gabaabsuu

bisagaa

6 26 17 73.9 23 100

Jabeessuufi laaffisuu

sagalee dubbifamaa

7 30.4 16 69.5 23 100

Qub-guddeessa 4 17.3 19 19 23 100

Ibsa Gabatee 3ffaarratti hundaa’uudhaan,barsiisonni 6(%26) dogongora sagalee dheeratuu qabu

osoo hin dheeressin,kan gabaabbatuu qabu osoo hin gabaabsin hafaniiru.Bariisonni 17(%73.9)

ta’an gahuumsaa ittifayyadamaniiru.Akkasumas,barsiisonni 7(%30.4) sagalee dubbifamaa bakka

jabaatuu qabutti osoo hinjabeessi, bakka laafuu qabutti osoo hinlaaffisin dogongoraan bira

darbaniiru.Barsiisonni 16(%69.5) ta’an ammo, dubbifamaa jabaatuu jabeessuun, kan laafuu malu

ammo laaffisuun itti gargaaramaniiru.Barsiisonni 4(%17.3) ta’an hanqina qub-guddeessatti

fayyadamuu yommuu qabaatan, kanneen hafan 19(%82.6) ittifayyadama qub-guddeessaa seeraan

bahaniiru.

Jechoota Dogongaraan barreeffaman Sirreeffama Jechoota kanneeni
1. wajjin wajjiin

2. “namni….” “Namni…..”

3. barumsa baruumsa

4. lamii lammii

5. baay’nni…….. Baay’inni…..

6. omishuuf oomishuuf

7. haali haalli

8.barsiisan…. barsiisaan….

9. Hala mijesituu Haala mijeessituu

10. To’anoo too’annoo

11.xiyyeefannoo xiyyeeffannoo

Ragaa armaan oliitirraa wanti hubatamu, barsiisonni 11(%47.8) ta’an barreeffama bifa

keeyyataatin barreessan keessatti jechoota muraasa haala dogongora qabuun barreessaniiru.

Hanqina muuraasa kaafame keessaa akka fakkeenyaatti,jecha ‘wajjiin’ jedhu keessaa sagalee

dubbachiiftuu /i/ dhiisuun jecha dheerachuu qabu ‘wajjin’ jechuun barreessaniiru.Inni itti aanu,

seera mallattoo waraabbii keessatti jechi jalqaba eegalamu qubee guddaan “Namni….” ta’uun

osoo irra jiruu,”namni… “ jechuun barraa’eera.Jechi ‘baruumsa’jedhu sagalee dhrrachuu /u/

osoo qabuu, haala kanaan’ barumsa’ jechuun barraa’eera.

Jechi ‘lammii’ jedhu, sagalee/m/ jabaachuu osoo qabuu, bifa’lamii’ jechuun barraa’eera.Jechi

‘baay’inni’ jedhu sagaleen /i/ dhiisuun bifa ‘baay’nni’ jechuun dubbifamaa gosa sadi walfaana

barreessuun argameera.Jechi ‘oomishuuf’ jedhu keessaa sagalee/o/ dhiisuun osoo hin dheeratin

haala ‘omishuuf’ jedhuun barraa’eera.Jechi ‘haalli’ jedhu keessaa dubbachiiftuu /i/ dhiisuun,

osoo hin dheeratin hafeera.Jechi ‘barsiisaan’ jedhu sagalee/a/ dhiisuun ‘barsiisan’ jechuun

barreessaniiru.Jecha ‘haala mijeessituu’ jedhu keessaa dubbachiiftuu /a/fi/e/ dhiisuun dogongora

‘hala mijessituu’ jechuun barraa’eera.Jechi ‘too’annoo’jdhus akkuma jechoota armaan olii

dogongoraan barraa’eera.Kunis, sagalee dubbachiiftuu /o/fi dhaamsgni dubbifamaa /n/ jechi

‘to’anoo’ jedhu dheerachuufi jabaachuu osoo qabuu, hafeera.Akkasumas,jechi ‘xiyyeeffannoo’

jedhu dhaamsaga dubbifamaa/f/ keessaa dhiisuun osoo hinjabaatin haala kanaan’xiyyeefannoo’

jechuun barraa’eera.

Walumaagalatti,seera Afaan Oromoo keessatti,qubeen tokko yoo seera afaanichaa eegee

barraa’uu dhabe,jechi sun hiika sirrii ta’e qabaachuu hindanda’u.Kanaaf,barsiisonni beekanis

ta’ee,osoo hinbeekin bargaaffii barreeffamaan dhihaateef keessatti dogongora qubeessuu

muraasni akka armaan olii kanatti kaa’ameera.

Gabatee 4.Xiinxala Bargaaffii Xiyyeeffannoo Sirna Tuqaalee

Qabxii Xiyyeeffannoo

Baay’ina Barsiisota

Rakkina itti fayyadama

sirna tuqaalee Qaban

Baay’ina Barsiisota

rakkina itti fayyadama

sirna tuqaalee hin qabne

Ida’ama

Lakk % Lakk % Lakk %

Ittifayyadama Qub-

guddeessaa

2 8.69 21 91.3 23 100

Ittifayyadama

Qoodduu(,)

8 34.7 15 65.2 23 100

Ittifayyadama buufata

jabaa(;)

13 56.5 10 43.4 23 100

Akkaataa itti fayyadama sirna tuqaalee barreeffama keessattibarsiisonni manneen barnootaa

lameenii itti fayyadaman muraasni dogoggoraan dhihaatan akka armaan gadiitti ibsameera.

Gabatee 4ffaa armaan olii irraa wanti hubannu xiinxala barreeffama barsiisotaa keessatti akka

hanqinaatti kan kaafame dogoggora sirna tuqaaleeti. Barsiisota barreeffamicha barreessan keessa

barreeffama muraasni isaanii dogoggorri sirna tuqaalee kan mul’atu ta’uu isaati.

Barreeffama barsiisotaa keessatti sirni tuqaalee kanneen akka qub-guddeessaa,sarara xiqqaa, (-),

tuq-lamee (:), mallattoo waraabbii (“ ”),qoodduu(,) fi kanneen birootis bakka silaa itti galuu isaan

barbaachisutti osoo hin galin hafaniiru.Barreeffama issanii keessatti qub-guddeessi darbee darbee

seera afaanii haala barreeffamuu qabuun osoo hinbarreeffamin kan mul’atuudha. Kunis hanqinni

qub-guddeessaa kun basiistota 2(%8.6) irratti mul’ata.

Kana jechuun barreeffama isaanii keessatti dhuma jechaa irratti, sagaleewwan gabaajjee yeroo

barreessaniifi bakkeewwan barbaachisaa ta’an muraasa irratti hinfayyadamne jechuudha.

Barsiisonni 21(%91.3) ta’an immoo,qub-guddeesitti fayyadamaniiru.Haaluma walfakkaatuun

mallattoo qoodduu barsiisonni 15(%65.2) sirnaan yoo ittifayyadaman barasiisonni 8(%34.7)

dogoggora ittifayyadama mallattoo qoodduu qabu.Buufata xiqqaatti(;) barasiisonni 10(%43.4)

sirnaan yoo ittifayyadaman barsiisonni 13(%56.5) hanqina qabu.

Mallattoo waraabbiitti barsiisonni 14(%60.8) sirnaaan yoo ittifayyadaman,barsiisonni 9(%39.1)

hanqina qabu.Walumaagalatti odeeffannoo armaan olii irraa wanti hubannu ittifayyadama sirna

tuqaalee irratti barsiisonni muraasni hanqina kan qaban ta’uu nutti mul’isa.

Gabatee 5. Xyyeeffannoo filannoo jechoota, Qub-guddeessaa,Qindoomina yaada, ijaarsa

keeyyataa.

Qabxii Xiyyeeffannoo

Baay’ina Barsiisota

hanqina Qaban

Baay’ina Barsiisota

hanqina hinqabne Ida’ama

Lakk % Lakk % Lakk %

Ittifayyadama Filannoo

Jechoota

5 21.7 18 78.2 23 100

Ijaarsa keeyyata keessatti

ittifayyadama hima ijoo,

himoota callaafi hima

goolabaa

6 26 17 73.9 23 100

Qindoomina yaadaa 4 17.3 19 82.6 23 100



52

Gabatee 5ffaa irratti akkuma mul’atutti barreeffamni barsiisotaa yommuu xiinxalamu qabxiin

akka hanqinaatti mul’ate, dogoggora filannoo jechootaati,ijaarsa keeyyataa keessatti,

ittifayyadama hima ijoo, himoota callaafi hima goolabaa(xumuraa).Akkasumas, mataduree

kennameef irratti yaada qindeessanii barreessuu keessatti hanqinni jiraachuusaati.Kunis,

barsiisonni 5(%21.7)ta’an barreeffamicha yommuu barreessan dogoggorrii filannoo jechootaa

dabree dabree keessaa calaqqisa.Kana jechuun, jechoonni ergifatamuu hinbarbaachifne

ergifatamanii barreeffamicha keessatti mul’atu.Fknf ‘rakkoo’ jechuun osoo danda’amuu ‘cinqii’

jedhu,‘balbala’jechuun osoo jiru ‘barrii’ jedhu,’daangaa’jechuu dhiisanii ’daarii’ jechuudhaan

yommuu barreessan mul’ata.

Barreeffama afaan tokkoo keessatti itti fayyadamni filannoo jechootaa of eeggannoo cimaa kan

barbaaduudha.Guddina afaan tokkootiif barreeffamni ga’uumsa qabu lafee dugdaati jechuu ni

dandeenya.Sababni isaas barreeffamni afaan saniin barreeffamu barreeffama ga’uumsa qabu hin

taane taanaan ergaan afaan saniin darbu faalla’e jechuudha.Wantoota ga’umsa barreeffma afaan

tokkoo balleessan keessaa tokko filannoo jechootaa sirrii hintaaneetti fayyadamuudha.Kana

jechuun afaan tokko osoo jecha mata ofii qabuu, kan isaa dhiisanii jecha alagaa itti ergifachuun

jecha afaan sanaa dhabamsiisuu ta’a.Jechi afan tokkoo bade jechuun immoo,afaanichi bade

jechuudha.

Kanaaf, barsiisonni beekaas ta’ee, osoo hinbeekin filannoo jechaa afaan ittiin barreessanii saniif

ofeeggannoo hin goone taanaan barreeffama ga’uumsa qabu qofarratti osoo hin taane afaan ittiin

barreessan sanirrattis gaaga’amaatu gaha jechuudha. Kanaaf, hanqinni muraasni barreeffama

barsiisotaa keessatti mul’atu kun kan furmaata barbaadu ta’uu isaati.Barreeffama barsiisotaa

keessatti rakkoon akka hanqinaatti kaafamu kan biraa immoo,haala ijaarsa keeyyataa keessatti,

ittifayyadama hima ijoo, himoota callaa ykn gargaartuufi hima goolabaatti barsiisonni 17(%73.9)

ta’an yommuu itti fayyadaman,isaan hafan 6(%26) hanqina qabu.Qabxii sadaffaan,haala

qindoomina yaadaa ykn tatiiba yaada barreessutiin barsiisonni 19(%82.6) ta’an yommuu seeraan

ittifayyadaman, barsiisonni muraasni,4(%17.3) hanqina qabaachuutu mul’ata.

Walumaagalatti,gabatee armaan olii irraa wanti hubannu barreeffama ga’umsa qabu barreessuu

keessatti ijaarsa keeyyataa irratti barsiisonnii hanqina muraasa kan qabn ta’uu isaati.Dogoggora

ijaarsa keeyyataa yommuu jennu, qaamota keeyyataa jechuun hima ijoo, himoota gargaartuu fi

hima goolabaa haala ifa ta’een itti fayyadamuu dhabuufi keeyyata tokko keessa himni ijoon

tokko ta’uu osoo qabu himoota ijoo yaada adda addaa qaban keeyyata tokko keessatti itti

fayyadamuudhaan dhaamsi keeyyatichaan darbu adda adda ta’ee akka waldhawu godhuudhaan

dogoggora uumanii ergaa keeyyatichaa gatii dhabsiisu.

Dhimmuma ijaarsa keeyyataa kana ilaalchisuun Geetaachoon(2005:124) yommuu kaa’u,

“Keeyyanni tokko yommuu barreeffamu amaloota keeyyanni qabaachuu qabu hunda guutuu

qaba.Kunis amaloonni keeyyataa kanneen akka tokkummaa, walta’iinsa, guutummaa, kaayyoofi

k.k.f yommuu ta’an, keeyyanni tokko keeyyata ergaa guutuu dabarsu ta’uuf amaloota kanniin

guutuu qaba.” jechuudhaan ibsa.

Yaaduma olitti ibsame kanarraa ka’uudhaan barreeffamni barsiisotaa yommuu xiinxalamu

hanqinni amaloota keeyyataa kun darbe darbee mul’ata. Kana jechuun yaanni hima ijoo keessatti

kaafame himoota gargaartuu keeyyatichaa keessatti jijjiiramuudhaan yaada biraa yoo barreessan

mul’ata. Kun immoo tokkummaa keeyyatichaa laaffisa.

Gama biratiin hanqinni barreeffama barsiisota tokko tokko keessatti mul’atu barreeffama

keeyyata isaanii keessatti hanqina walqabatiinsa yaadaa muraasatu mul’ata.Himoonni

walqabsiistuun walqabachuu malan darbee darbee,osoo walhinqabatin hafan nimul’atu. Keeyyata

barsiisonni tokko tokko barreessan keessatti himni ijoofi himoonni gargaartuun adda baasanii

himuuf nama rakkisa.Walumaagalatti, barreeffama barsiisotaa ija barreeffama ga’umsa qabuutiin

yommuu xiinxalamu hanqinni tokko tokko akka jiru agarsiisa jechuudha.

4.2.1.3.Xiinxaala Raagalee Daawwannaa Kutaatin Argame
Daawwannaa kana keessattis,dandeettii barreessuu barsiisonni kutaa/daree galanii gabatee

gurraacharratti guyyaa guyyaan barreessan qorataan ilaalamee,xiinxalame.Kunis,yaadannoo

barattootaaf barreessan ilaaluun birsagarraa eegalee qaacceffamuun dhihaateejira.Haata’uu

malee,barsiisonni hedduun manneen barnoota sad.1ffaa barsiisan yaadannoo gaggabaaboofi

ciccitaa waan kennaniif, kana jechuun,gilgaalota adda addaa keessaa, jechoota, gaaleefi kkf waan

gargaaramaniif ragaa quubsaa argatuuf qorataan hedduu kan rakkate ta’uu isaati.

Ta’us,yaada waliigala dandeettii barreessuu barsiisotaa haala qubeessuu isaanii,boca qubee tokko

tokko isaan itti barreesan,ijaarsa jechootaafi himoota walqabsiistotaan walqabsiisaniifi kkf

ilaalameera.Haaluma kanaan,barsiisonni tokko tokko kanneen kutaa 1-4 barsiisan,muraasni haala

mijeessituu warri jedhaman,boca qubee/f/ xiqqaa dhuma jechaatti yommuu barreessan qubee

guddaa /F/ fayyadaman mul’ateera.Fakkeenyaaf,‘waan maatii bay.ee qabaniiF Hamadh.

Ragaan lammffaan,’Qoonnaan bulaan akka Jabaatee omisha, omishuuF barbachisadha.’Ragaan

kun akkuma jirutti kan barsiisichi barreese waraabuudhaan ykn kooppii taheedha.Ragaa

daawwatame irratti hundaa’uudhaan jechootafi himoota bifa barreefamaan dhiyaateef sirna

barreeffama Afaan Oromoo eeganii kanneen barreessanfi barreessuu dhaban addaan baasuuf

ulaagaalee sadaan armaan gadiin gabatee keessatti lakkoofsaafi dhibbeentaan xiinxalamee ibsi

irratti kennameera. Ulaagaaleen kunis, qubeessuu, qub-guddeessaafi sirna tuqaaleedha.

Gabatee:(6).Sirna barreeffama Afaan Oromoo eeganii barreessuu barsiisotaa xiinxaluu.

Qabxii Xiyyeeffannoo

Baay’ina Barsiisota

hanqina qaban

Baay’ina Barsiisota

hanqina hinqabne Ida’ama

Lakk. % Lakk. % Lakk. %

Ittifayyadama Qubeessuu 2 8.7 21 91.3 23 100

Ittifayyadama qub-

guddeessaa

3 13 20 86.9 23 100

Ittifayyadama sirna

tuqaalee

3 13 20 86.9 23 100

Akka raga gabatee 6ffaa armaan olii irratti hundaa’uun,qorataan qorannoo kanaa daawwanaa

kutaa yeroo adda addaatti taasiseen, barreefama barsiisonni yaadannoo barattootaaf barreessanii

deeman ilaalamerraa kan fudhatameedh.Akka ibsa gabatee kanaatti,barsiisonni 2(%8.7) ta’an

haala ittifayyadama qubeessuu isaanii hanqina kan qabu ta’uusaati.Barsiisonni 21(%91.3) ta’an

ammo, dandeettii qubeessuutti kan milkaa’an ta’uusaati.

Akkasumas,barsiisonni 3(%13) hanqina ittifayyadama qub-guddeessaa kan qaban yommuu ta’u,

kanneen hafan 20(%86.9) sirnaan kan ittifayyadamaniidha.Barsiisonni 3(%13) ta’an kanneen

hanqina ittifayyadama sirna tuqaalee muraasni irratti mul’te yommuu ta’u,isaan hafan 20(%86.9)

ittifayyadamaniiru.Akkuma ibsa gabatee armaan olii irraa hubatamutti,xiinxala ragaalee

barreeffaa gabatee gurraacharratti barsiisotaan barraa’e muraasa daawwachuudhaan hanqina

dandeetti barreessuu keessaa akka fakkeenyaatti kan armaan gadii kana fakkaata.

Dogoggora Jecha Sagalee dheeraa Yeroo Sirreeffamee barraa’u
Shakala,shaakaala shaakala

atleetii atileetii

“harmeen…’’ “Harmeen….”

Kanaaf…. Kanaaf,….

Waan utaleef miili isaa cabe. Waan utaaleef, miilli isaa cabe.

Hanqinaalee barreeffama kutaatti daawwatame keessaa muraasni qubeessuun walqabatee,jecha

sagalee dheeraa qabu keessaa,‘shaakala gilgaalaa 1ffaa’ jechuun barraa’e keessatti dubbachiiftuu

/a/ hafuun, ‘shakala…’jechuun barraa’ee jira.Akkasumas,jechi ‘Qananiisaan atileetii cimaadha.’

Hima jedhu keessatti jecha ‘atileetii’jedhu birsaga jaqabaa irratti dhaamsaga /i/ dhiisuudhaan

akka irra-butaatti ‘atleetii’ ta’uun barraa’eera.Abdiin “harmeen koo, yoo ani sadarkaa 1ffaa

bahe,nabadhaafti.”jedhe.Hima jedhu keessatti mallattoo waraabbii keessatti jechi jalqabaa qubee

xiqqaan barraa’e. Kan ta’uu qabu dhaamsagni /h/ qub-guddeessa ta’uu ture.Sababni isaa,akka

seerra mallattoo waraabbiitti jechi jalqaba mallattoo waraabbii keessa jiru qub-guddeessa ta’uu

waan qabuuf “Harmeen….”jechuudhaan barraa’a.

Hanqina sirna tuqaalee keessaa mallattoo qoodduu (,) Walqabsiistuu ‘Kanaaf….’Jedhu booda

galchuu dhiisuun, hima ‘Sabni Oromoo Sirna Gadaatin bula.Kanaaf walqixxummaa jaallata.’

Jechuun barraa’eera.Akkasumas, ciroo hirkataafi ciroo ofdanda’aa jidduu mallattoon qoodduu

galuun kan irra jiru,’Waan utaaleef miilli isaa cabe.’ Jchuun barraa’eera.

Walumaagalatti,daawwannaa taasifameen hanqina qubeessuu,qub-guddeessaafi sirna tuqaalee

muraasni xiinxalameera.

4.2.1.4. Xiinxala Ragaa Af-Gaaffii Barsiisotarraa Fudhatame
Af-gaaffiin akaakuu odeeffannoon ittiin funaanamu keessa isaa tokko ta’ee kan qorataafi odeef-

kennitoonni fuula fuullatti wal-arguun odeeffannoo qorannoo isaatiif barbaachisan afaaniin

gaafachuun funaaneedha.Yaada kanaa,Dastaa (2013:11) irraatti yoo cimsuu,“Odeeffannoon

afgaaffiidhaan funaanamu wanti adda isa taasisu qorataan gaaffii isaa sirriitti ifa godhee akka

ibsuuf odeef-kennaan gaafachuu danda’uu isaati.”jechuun ibseera.

Haaluma kanaan Kumara (2005:123)“Any person-to-person interaction between two or more

individuals with specific purpose in mind is called an interview.”jedha.Qorataanis,meeshaa kana

bu’uura godhachuun hanqinna barsiisonni manneen barnoota Shabee Sad.1ffaafi Biiftuu

Sad.1ffaa Afaan Oromootiin barreessuurratti qaban addaan baasuuf gaaffilee banaa Afaan

Oromootiin qopheessuun barsiisota manneen barnootaa kanatti Afaan Oromoo barsiisanii dhiira

1 fi dubara 1 ida’ama barsiisota 2 dhiyeessuun odeeffannoo funaanameedha.Ragaa muraasa

afgaaffi barsiisotaa dhihaateraa argame,haala armaan gadii kannaan qaacceffamee,xiinxalameera.

G-1:Barsiisonni tokko tokko Afaan Oromootin yommuu barreessan dogoggora uumuutu

mul’ata.Kuni maaliif ta’e jettu? Gaaffii jettuuf,sababni guddaan barsiisonni mana baruumsa

sadarkaa tokkoffaatti ramadamanii barsiisan yeroo baay’ee,ogummaa isaanitiin ala barnoota

Afaan Orommoo barsiisuuf dirqamu kan jedhuudha.

Fakkeenyaaf,mana baruumsa Shabee sad.1ffaatti barsiisonniJabeenya Qaamatiin(Ispoortiin)

leenji’an dhiira 3fi Ingliffa 7 jiru.Akkasumas,mana baruumsa sad.1ffa Biiftuutti Saayinsii

Naannootin ramadamanii Afaan Oromoo kan barsiisan dhiira 1fi dubara 2 jiru;deebii jedhu

kennan.Akkasumas,Ingifaafi kkf bahee/tee,Afaan Oromoo kan barsiisan jiru; jechuun

dubbatan.Itti fufuun,sababa kanaaf,barsiisonni akkanaa dandeetti Afaan Oromootiin barreessuuf,

seera afaanichi ittiin barraa’u cufa beekuu dhiisuu danda’u.Kanaaf, yommuu barreessan hanqinni

dandeettii barreessuu kanneen akka qubeessuu,itti fayyadama sirna tuqaalee,qub-

guddeessaa,ijaarsa keeyyataafi qindoominni yaadaa isaan mudachuu danda’a jedhu.

G-2:Garaagarummaan barsiisaafi haala mijeessaa jidduu jiru maali? Gaaffii jettuuf

deebiin,Barsiisaan kan jalqabaa hanga dhumaatti dhaabbata ykn koolleejjii seenuun leenjii gahaa

gonfatee bahu,yommuu ta’u haala mijeessan garuu,barattoota sirna darbe keessatti qormaata

maatirikii kutaa 10ffaa osoo hindarbin hafanii turan, kutaa gadi aanaa akka barsiisaniif

qacaramaniidha.Kanaaf,barsiisonni haala mijeessaa jedhamanii qacaraman dhiira 2fi dubara4

ta’an jiru.Kun dandeettii barreessuu gahaa waan hinqabneef hanqina barreessuu Afaan

Oromootin qaban ni mul’ata; kan jedhu yommuu ta’u,bargaaffii fi sakatta’a dokumatii

akkasumas,daawwannaa qorannoo kana keessaatti taasifameen hanqinni barreessuu muraasni

akka jiru hubatameera.

G-3.Barsiisonni haala mijeessitoota ta’an,gosa barnootaa maal maal barsiisuu?

Deebiin,odeefkennitootarraa argame,”Jalqaba leenjii ogummaa erga fudhatanii booda,gosa

barnoota Afaan Oromoo dabalatee,bakka hanqinni barsiisaa jirutti,gosa biroos barsiisuu

danda’u.”jechuun deebisan.

G-4.Walumaagalatti,maddi hanqina dandeettii barreessuu barsiisota muraasarratti mul’atuu

maali? Deebiin argame,

”Barsiisonni ogummaa isaanitiin ala, barnoota Afaan Oromoo akka barsiisan taasisuu,

Xiyyeeffannoo itti laachuun seera afaanichaa eeganii barreessuu dhabuu, Dubbachuu afaanii

waan danda’aniif, barreessuus, akkasuma ta’a jedhanii waan yaadan.”

BOQONNAA SHAN: GUDUUNFAAFI YAADA FURMAATAA

5.1. Guduunfaa
Qorannoon kun Godina Jimmaa Aanaa Shabee Somboo,Mana Baruumsa Shabee Sad.1ffaafi

Biiftuu Sad.1ffaa irratti yoo xiyyeeffatu;kaayyoon qorannoo kanaa inni guddaan dandeettii

barsiisonni manneen barnoota kana barsiisan Afaan Oromootiin barreessuu irratti qaban

xiinxaluun yaada furmaata ka’uudha.

Maddoota oddeeffannoo qorannoo kanaa godhachuun qorataan kan fayyadame madda ragaa

tokkoffaa barsiisota Mana Barumsa Shabee Sad.1ffaafi Biiftuu Sadarkaa 1ffaa barsiisota Afaan

Oromoo manneen barnoota kanneeniitti barsiisan yoo ta’an, iddattoon qorannoo kanas kallattiin

manneen barumsa lamaanitti barsiisan 150 keessaa mala mit-carraatti gargaaramuudhaan

barsiisota Afaan Oromoo dhira15 durba 8 ida’ama 23 ta’andha.Qorataanis kaayyoo qorannichaa

galmaan gahuuf meeshaalee funaansa ragaa kan akka bargaaffii,af-gaaffii,dawwannaa daree

barreeffama barsiisotaa akkasumas,akka madda ragaa lammaffaatti sakatta’a dokumantii

fayyadamuun odeeeffannoon walitti qabamee xiinxalameera.

Akka waliigalaatti ragaaleen sassabaman kunniin dhimmoonni isaan irratti xiyyeeffatan,akaakuu

hanqinaalee dandeettii barreessuu irratti barsiisonni qaban, madda hanqinaalee dandeettii

barreessuu barsiisotaa, miidhaa hanqinaalee barsiisonni dandeettii barreessuu irratti qaban. irratti

fiduu,qophii sirna barnootaan walqabatee dhihaanna gilgaalota shaakala dandeettii barreessuu

barattootaa barsiisuuf qophaa’aniifi shaakala barsiisonni adeemsa baruu-barsiisuu keessatti

dandeettii barreessuu isaanii gabbisuuf godhameefi gaheen barsiisonni dandeettii barreessuu

irratti qaban yoo ta’uu;ragaaleen kunniin mala makaa gargaaramun gadi fageenyan

xiinxalamaniiru.

Xiinxala ragaalee mala adda addaatiin madda garaagaraa kanneen armaan olitti ibsaman irraa

sassaabamanii qaacceffaman kanneen irraa wanti hubatamu dandeettii Afaan Oromootiin

barreessuu barsiisotaa,keessayyuu irraawwatama qorannoo kanaa kan ta’an barsiisota sadarkaa

tokkoffaa,kanneen kutaa 1-8 barsiisan keessaa,manneen barumsaa magaalaa Shabeetti argamu

Shabee Sadarkaa Tokkoffaa fi Biiftuu sadarkaa tokkoffaa ilaalchisee hanqinaalee muraasa kan

qaban ta’uu isaati.Akka argannoon sakatta’a dokumantii,bargaaffii,daawwannaafi afgaaffin

qaamota dhimmi ilaallaturraa sassaabame agarsiisutti hanqinaaleen duraaduubaan dhiyaataniiru.

 Qaacceeffama ragaa dokumantiirraa argame irra akka hubatametti barsiisonni 3(%13)

ta’an hanqina qubguddeessaa yoo mul’atu, seera barreeffama Afaan Oromoo

(gabaabsuufi dheeressuu 4(%17.3) jabeessuufi laaffisuu 6(%26) eeganii kan

hinqubeessine,hanqina birsagaan ofduuba deebi’uu 13(%56.5),sirna tuqaaleetiin(Itti

fayyadama qoodduu 8(%34.7) akkasumas, buufata jabaa ilaalchisee barsiisonni 13(%56.5)

hanqina akka qaban qaacceeffamni ragaa dokumantii isaaniirraa argameen hubatameera.

 Qaacceffama ragaa bar-gaaffii barsiisonni manneen barnootaa kanatti Afaan Oromoo

barsiisaa jiran itti fayyadama qubeessutiin,(dheeressuufi gabaabsutiin 6(%26,jabeessuufi

laaffisuutin 7(%30.4) hanqina qabaachuu, Sirna tuqaalee bakka barbaachisutti

fayyadamanii barreessuu dhabuutin barsiisonni 4(%17.3) hanqina qubguddeessaa

qabaachuu,barsiisonni 8(%34.7) ta’an hanqina itti fayyadama qoodduu,13(%56.5)fi itti

fayyadama buufata jabaa(;),hanqina itti fayyadama filannoo jechootaatin 5(%21.7),ijaarsa

keeyyataatin 6(%26)fi qindoomina yaadaatiin barsiisonni 4(%17.3) ragaa xiinxalamerraa

argameen mirkana’eera.

 Qaacceffama ragaa daawwannaa yaadannoorraa argameen,barsiisonni 2(%8.7) hanqina

itti fayyadama qubeessuu jiraachuu isaa kan hubatameedha.Bakka tokko tokkotti, qub-

guddeessaatti haalaan fayyadamuurratti barsiisonni 3(%13) hanqina akka

qaban,akkasumas,itti fayyadama sirna tuqaalee ilaalchisee barsiisonni 3(%13) ragaa isaan

barreessan irraa hubachuun danda’ameera.

 Maddi Dogongora Dandeetti Barreessuu Barsiisota Kanaaf akka sababaatti jedhamee

keessaa,ragaa afgaaffii irraa argameen akka armaan gadii kanatti ibsameera.

 Barsiisonni 10(%43’4)ta’an sadarkaa gad-aanaatti Afaan Oromoo barsiisan akaakuu

barnoota ittiin leenji’aniin ala kan barsiisaniifi seera barreeffama Afaan Oromoo

ilaalchisee beekumsa gahaa barreessuu barnootichaa gonfachuu dhabuu.

 Xiyyeeffannoofi quuqama abbummaa dhabuu,

 Barsiisonni akka walirra hubannoofi muuxannoo qabaniin hanqina argan walitti himuu

dhabuu

 Barsiisota sababa hanqina barsiisaatiif jecha ogummaa isaanitin ala Afaan Oromoo

barsiisuu

 Barsiisonni xiyyeeffannoo itti kennuun shaakala walirraa hincine taasisuu dhabuu,

 Irra caalaan barsiisotaa, barnoota Afaan Oromoo akka barnoota salphaafi akkuma

dubbachuu danda’anitti afaanichaan barreessuu beekna jechuun ilaalcha gadi aanaa

qabaachuu fa’a.

5.2.Argannoo Qorannichaa
 Barsiisonni Manneen Barnoota Shabee Sadarkaa 1ffaafi Biiftuu Sadarkaa 1ffaa muraasni

dandeettii Afaan Oromootin barreessurratti hanqina qabu.

 Hanqinaaleen barsiisota kanneenii qubeessurratti,laaffisuufi jabeessuu,dheeressuufi

gabaabsuu,qub-guddeessa, sina tuqaalee,ijaarsa keeyyataafi filannoo jechootarratti

dogoggorri jiraachuu.

 Barsiisota Afaan Oromoo barsiisan keessaa,barsiisonni 10(%43.4) ta’an ogummaa

biraatin leenji’an Afaan Oromoo akka barsiisan ta’uudha.Kun ammo,hanqina dandeettii

barreessuu barsiisonni manneen barnoota Shabee Sad.1ffaafi Biiftuu Sad.1ffaa qabaniif

sababa guddaa ta’uu isaati.

 Barattoota Qormaata Biyyoolessa (Maatirikii) kutaa 10ffaa fudhachuun qabxii gara kutaa

11ffaa (piripaaratoorii) darbarsuu hindandeenye(kufan) ykn Haala mijjeessaa jedhaman

4(%17.3) manneen barnoota sad.1ffaa kan barsiisan akka jiran.Kun,hanqinaalee

dandeettii barreessuu Afaan Oromootin barsiisonni muraasni qabaniif sababa ta’ee

argamuusaa.

 Barsiisonni hedduun Afaan Oromootin dubbachuu danda’uu isaanii,akka waan dandeettii

barreessuu Afaan Oromootin qabanitti ofilaaluu.

 Wanta yaadan jiru gara barreeffamaatti yommuu jijjiiran,xiyyeeffannoon maletti

akkafeeteen barreessuu.

 Barsiisonni muraasni,yeroo barreessan ofeeggannoo dhabuufi kkf jiraachuu fa’a.

5.3.Yaada Furmaataa
Yaanni furmaataa guduunfaa taasifamerratti hundaa’uudhaan akka armaan gadiitti dhihaatee jira.

 Qaamni dhimmi ilaallatu, barsiisota Afaan Oromootiin sirriitti qubeessurratti hanqina

qaban adda baasuun seera qubeessuu irratti gadi fageenyaan leenjiin shaakalsiisuu osoo

laatameefi gaarii ta’a.

 Barsiisonni kutaa gad-aanaarraa jiran,sadarkaa barnoota isaanii osoo fooyyeffatanii

dandeettii barreessuu cimsachuu keessatti gahee qabaachuu danda’a.

 Barsiisonni waan barreessan xiyyeeffannoo itti kennuun waan afaan sanaan sagaleessan

akkuma jirutti barreessuu isaanii xiinxaluu qabu.

 Hanqinni dandeettii Afaan Oromootiin barreessuu barsiisotaa kun rakkoo cimaafi bal’aa

ta’uu hubachuun,qaamni dhimmi kun ilaaluu hundi qorannoo kana bu’uura

godhachuudhaan dhimma kana ykn kanaan walitti dhufeenya qaban irratti qorannoon

gadi fageenyaan geeggeeffamuu qaba.

 Barsiisonni yeroo yeroodhaan dandeettii barreessuu isaanii fooyyeffachuuf fedhiifi

kaka’uumsa qabaachuu qabu.

 Walumaagalatti,hunda caalaa bakki guddaan kan itti kennamuu qabuu xiyyeeffannoo

dandeettii barreessuu ta’ee,qaamni gahee qabu hundi bifa addaatiin barbaachisummafi

faayidaa dandeetti barreessuu gadi fageenyaan hubatanii kaka’uumsa keessoo isaanii

akka qabaatan gochuun barbaachisaadha.

YUNIVERISTII JIMMAATTII KOLLEEJJII SAAYINSII HAWAASAAFI

HUMAANIITII MUUMMEE AFAAN OROMOOFI OGBARRUU WARAQAA

QORANNOO MUUMMEE AFAAN OROMOO ULAAGAA DIGRII LAMMAAFFAA

(MA) GUUTTACHUUF DHIHAATE.

DABALEE ‘A’

Sakatta’a Dokimantii Barreeffama Barsiisotaa
1.Barreeffamoota barsiisonni yeroo adda addaatti mana baruumsaa bifa barreeffamaatin galchan

kanneen akka Dagaagina Ogummaa Walittifufaa(DOW,CPD ),Karoora barnootaa,Yaadannoo

dhuunfaa irraa barsiisanfi kanneen kana fakkaatan daawwachuun dandeettii barreessuu isaanii

seera Afaan Oromoo ittiin barraa’u kanneen akka laafinaafi jabina sagalee,dheerinaafi gabaabina

sagalee, irrabutaa, qubguddeessaa, SirnaTuqaalee, Tokkummaa,Walqabatiinsa,Ijaarsa Keeyyataa

gadi fageenyaa xiinxaluun ragaan qindaahe.

DABALEE: ‘B’

Bargaaffii Barsiisotaaf Dhiyaate.
Kabajamtoota Barsiistotaa!!!

Kayyoon guddaan bargaaffii kanaa waraqaa ittiin guutama digrii lammaffaa (MA)tiif mata

duree”Xiinxala Dandeettii Barreessuu Barsiistota Afaan Oromoo Manneen Barnoota Sadarkaa

Tokkoffaa Biiftuufi Magaala Shabeeirratti.”Hanqina jiruuf raga funaanuuf kan dhihaate.Kunis,

wantoota dandeettii barreessuu barsiisota Afaan Oromoo barsiisan irratti kan xiyyeeffateedha.

Hanqina jiru xiinxaluun, rakkoo argameef furmaata kennuf yaala.Kanaafuu, hirmaannaan

keessan milkaa’ina qorannichaatiif murteessaa waan ta’eef raga dhugaafi qabatama ta’e akka

kennitan kabajaan isin gaafadha.Deebii gaaffiwwaniitiif bakka duwwaarratti barreeffamaan

agarsiisi.Kanneen hafanis haaluma gaafatamteen odeeffannoo kenni.

Gargaarsa gootaniif hedduu galatoomaa!

1.Odeeffannoo Dhuunfaa

I.Maqaa Mana Baruumsaa-----------------------------------------

II.Sadarkaa Barnootaa--------------------------------------

III.Gosa Barnoota Ittiin Leenji’e/te----------------------------

IV.Kutaa Barsiistu------------------------------------

IVI.Saala-----------.Umrii-----------------------

1.Mata-duree armaan gadii keessaa tokko filachuudhaan barreeffama keeyyata lama hincaalleen

barreessi.

A.Waa’ee mana baruumsa ati itti barsiistuu

B.Seenaa nama beektu tokkoo

C.Aadaa fuudhaafi heeruma naannoo keetii

D.Gosoota Afoola Oromoo keessaa kan beektu tokko filadhuu barreessi.

2.Rakkoo qaala’iinsa gabaatiin walqabatee jireenyi barsiisaa maal akka fakkaatu,barreeffama

keeyyata tokkoo hanga lamaatiin ibsi

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

3.Furmaanni rakkoo qaala’iinsa gabaa maali jettee yaadda? Barreessi

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

___________________________________________________.

4.Dhaloonni nuduraa barsiisaaf kabaja guddaa qaba ture; haata’uu malee, dhalonni ammaa kun

kabjni barsiisaaf qaban gadibu’aadha.sababni kuni ta’eef maaliif? Furmaanni hoo? Barreeffama

keeyyata lama hin caalleen ibsi.

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

______________________________________________________________________________

DABALEE ‘C’

Daawwannaa Daree Galuun Taasifame.
Qorataan qorannoo kanaa,daree galuun barreeffama barsiisonni yaadannoo barattootaaf

gabaterratti barreessan ilaaluun,hanqinaalee dandeettii barreessuu kanneen akka qubeessuu,sirna

tuqaalee,ijaarsa keeyyataafi ittifayyadama jechootaa xiinxaluf dhihaate.

DABALEE ‘D’
Af-Gaaffii Brsiisotarraa Argameen Ragaa Walittii Qabame

Waa’ee dandeettii barreessurratti maddi hanqinaalee maal akka ta’e, odeeffannoo barsiisota

muraasarra qorataan qorannoo kanaa gafatetu dhiyaate.

1.Barsiisota Afaan Oromoo barsiisan keessaa, ogummaa birootin leenji’anii Afaan Oromoo kan

barsiisan mana baruumsaa keessan keessa jiruu?

2.Barsiisaa ‘Haala mijeessaa’jechuun maal jechuudha?

3.Barsiisonni ‘Haala mijeessaan’gosa barnootaa maal maal barsiisu?

4.Walumaagalatti,maddi hanqina dandeettii barreessuu maali?

